
00. Dibaji ya "Nawaaqidh-ul-Islaam" 

 

Himdi zote zinamstahikia Allaah, Mola wa walimwengu. Swalah na salaam 

zimwendee Nabii na Mtume bora kabisa Mtume wetu Muhammad, kizazi 

chake na Maswahabah zake wote.  

Amma ba´d: 

Huu ni ufafanzui wa kijitabu "Nawaaqidh-ul-Islaam" kilichokusanya Imaam 

na Shaykh msafishaji Muhammad bin ´Abdil-Wahhaab (Rahimahu Allaah). 

Haya ndio mambo kumi muhimu zaidi yanayotengua Uislamu. 

"Mambo yenye kutengua" ni wingi wa "kitenguzi". Kitu chenye kutengua 

maana yake ni kitu chenye kubatilisha na kuharibu. Mambo yenye kutengua 

Uislamu maana yake ni mambo yenye kuuharibu na kuubatilisha Uislamu. 

Kwa msemo mwingine ina maana ya kwamba mtu akifanya moja katika 

mambo haya Uislamu na dini yake vinabatilika. Matokeo yake anatoka katika 

dini ya Uislamu na kwenda katika dini ya washirikina - tunaomba Allaah 

atukinge. Badala ya kuwa muislamu anakuwa mshirikina. Isipokuwa ikiwa 

kama atatubu kabla ya kufa. Asipotubu kabla ya kufa baada ya kufanya moja 

katika mambo haya anatoka katika Uislamu na anakuwa mshirikina.  

Kwa hivyo mambo yenye kutengua maana yake ni mambo yenye kubatilisha 

na kuharibu. Ni kama mfano wa mambo yenye kutengua wudhuu´. Moja 

katika mambo hayo ni chenye kutoka kupitia ima tupu ya mbele au ya nyuma. 

Mtu akitawadha kisha akatokwa na mkojo au kinyesi wudhuu´ wake 

unabatilika na kuharibika. Hivyo anatoka katika hali ya kuwa na wudhuu´ na 

kwenda katika hali ya hadathi. Vivyo hivyo mambo haya yenye kutengua 

Uislamu. Mtu atapofanya moja katika mambo haya yenye kutengua Uislamu 

anatoka katika Uislamu na kwenda katika ukafiri.  

Imaam (Rahimahu Allaah) amefupisha juu ya haya mambo kumi kwa sababu 

ndio mambo muhimu zaidi yenye kutengua Uislamu. Sababu nyingine ni kwa 

kuwa mambo mengi yanayoutengua Uislamu yanarejea katika mambo kumi 

haya.  



Tabswiyr-ul-Anaam bi Sharh Nawaaqidh-il-Islaam                                                                                                               

´Abdul-´Aziyz ar-Raajhiy  

 

5 

www.firqatunnajia.com 

01. Uwajibu wa kuyajua mambo kumi yanayotengua Uislamu 

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

"Tambua ya kwamba mambo yanayotengua Uislamu ni kumi." 

MAELEZO 

Haya ni maamrisho ya elimu. Elimu maana yake ni mtu kuwa na uyakinifu. 

Kwa msemo mwingine tambua na uwe na yakini ya kwamba Uislamu 

unatenguka kwa kufanya moja katika mambo haya kumi yenye kutengua 

Uislamu. Kuwa na elimu kinyume chake ni kuwa na dhana. Elimu kwa maana 

nyingine ni yakini. Kuwa na yakini na utambue kuwa mtu akifanya moja 

katika mambo haya kumi yenye kutengua Uislamu anatoka katika Uislamu. 

Kuwa na utambuzi wenye azma pasi na shaka na ubabaikaji. Usidhanie. Bali 

kinyume chake unatakiwa kuazimia na utambue kweli kweli ya kwamba 

Uislamu unatenguka kwa kufanya moja katika mambo haya kumi. 

02. Mosi: Kushirikisha katika ´ibaadah 

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Kushirikisha katika ´ibaadah ya Allaah (Ta´ala). Allaah (Ta´ala) amesema: 

لِكَ لِمَن يَشَاءُ إِنَّ اللَّ   ـهَ لََ يَـغْفِرُ أَن يُشْرَكَ بِهِ وَيَـغْفِرُ مَا دُونَ ذََٰ

"Hakika Allaah hasamehi kushirikishwa, lakini anasamehe yasiyokuwa 
hayo kwa Amtakae."1 

 وَمَا للِظَّالِمِيَن مِنْ أنَصَار   ۖ   ارُ إِنَّهُ مَن يُشْركِْ باِللَّـهِ فَـقَدْ حَرَّمَ اللَّـهُ عَلَيْهِ الْْنََّةَ وَمَأْوَاهُ النَّ 

"Hakika mwenye kumshirikisha Allaah bila shaka Allaah atamharamishia 
Pepo na makazi yake yatakuwa ni Motoni - na madhalimu hawatopata 
mwenye kunusuru yeyote.”2 

MAELEZO 

Hili ndio jambo la kwanza linalovunja Uislamu. Nalo ni kushirikisha katika 

´ibaadah ya Allaah (Ta´ala).  

Dalili ya kwanza kuhusu hukumu ya mshirikina duniani ni maneno Yake 

(Ta´ala): 

لِكَ لِمَن يَشَاءُ   إِنَّ اللَّـهَ لََ يَـغْفِرُ أَن يُشْرَكَ بِهِ وَيَـغْفِرُ مَا دُونَ ذََٰ

"Hakika Allaah hasamehi kushirikishwa, lakini anasamehe yasiyokuwa 
hayo kwa Amtakae." 

Kwa hiyo dhambi yake haisamehewi. Makusudio hapa ya neno "shirki" 

kunamaanishwa shirki kubwa. Kwa sababu Allaah (Ta´ala) amefanya kuwa ni 

maalum na kulifungamanisha. Amefanya shirki kuwa ni maalum ya kwamba 

haisamehewi na akafungamanisha yaliyo chini ya shirki na utashi Wake.   

                                                           
1 04:47 

2 05:72 

Dalili ya pili ni kuhusu hukumu yake Aakhirah. Hukumu yake Aakhirah ni 

kwamba Pepo ni haramu kwake na atadumishwa Motoni milele. Amesema 

(Ta´ala): 

 وَمَا للِظَّالِمِيَن مِنْ أنَصَار   ۖ   إِنَّهُ مَن يُشْركِْ باِللَّـهِ فَـقَدْ حَرَّمَ اللَّـهُ عَلَيْهِ الْْنََّةَ وَمَأْوَاهُ النَّارُ 

"Hakika mwenye kumshirikisha Allaah bila shaka Allaah atamharamishia 
Pepo na makazi yake yatakuwa ni Motoni - na madhalimu hawatopata 
mwenye kunusuru yeyote.” 

03. Yanayopelekea kwa kufanya mambo kumi haya 

 

Mambo yakishakuwa namna hii ya kwamba hukumu yake duniani ni kuwa 

hasamehewi na Aakhirah ni mwenye kudumishwa Motoni milele na Pepo ni 

haramu kwake, kuna hukumu kadhaa zinazopelekea hapa duniani. Baadhi ya 

hukumu hizo ni hizi zifuatazo: 

1- Mke wake anatengana naye - ikiwa ni muoaji. Inatakiwa kumtenganisha 

baina yake yeye na mke wake. Isipokuwa ikiwa kama atatubu. 

Wanatenganishwa kwa sababu yeye mke wake ni muislamu na mume ni 

kafiri. Haifai kwa mwanamke wa Kiislamu akabaki chini ya usimamizi wa 

kafiri. Allaah (Ta´ala) amesema: 

مُْ وَلََ هُمْ يََِلُّونَ لََّنَُّ   لََ هُنَّ حِلٌّ لََّّ

"Wao si [wake] halaal kwao [hao makafiri] na wala wao si [waume] halaal 
kwao."3 

Bi maana makafiri. 

 وَلََ تنَكِحُوا الْمُشْركَِاتِ حَتَََّّٰ يُـؤْمِنَّ 

"Na wala msiwaoe wanawake washirikina mpaka waamini."4 

2- Haitakiwi kumswalia wala kumuosha wakati atapokufa. 

3- Hazikwi kwenye makaburi ya waislamu. 

4- Asiingie Makkah. Haijuzu kwa mshirikina kuingia Makkah. Allaah (Ta´ala) 

amesema: 

اَ الْمُشْركُِونَ نَََسٌ فَلَا يَـقْرَبوُا الْمَسْجِدَ الَْْراَمَ بَـعْدَ عَامِهِمْ هََـٰذَ   اياَ أيَّـُهَا الَّذِينَ آمَنُوا إِنََّّ

"Enyi mlioamini!  Hakika washirikiana ni najisi, basi wasikaribie al-Masjid 
al-Haraam baada ya mwaka wao huu."5 

                                                           
3 63:10 

4 02:221 

5- Hana haki ya kurithi wala ya kurithiwa. Ikiwa mke na watoto wake ni 

waislamu wasimrithi. Mali yake inaenda kwenye sanduku la waislamu. 

Isipokuwa ikiwa kama ana mtoto ambaye ni kafiri, ana haki ya kumrithi. 

Mtume (Swalla Allaahu ´alayhi wa sallam) amesema: 

"Muislamu hamrithi kafiri wala kafiri hamrithi muislamu."6 

Kwa hivyo tunapata kuona kuwa akifanya moja katika mambo haya kumi 

yanayotengua Uislamu inapelekea katika hukumu kadhaa; haoshwi, 

haswaliwi, hazikwi makaburini pamoja na waislamu, harithi na wala 

harithiwi, mke wake anatenganishwa naye na haingii Makkah. Jengine ni 

kuwa akifa juu ya hilo dhambi yake haisamehewi na Pepo ni haramu kwake. 

Ni katika watu wa Motoni ambaye atadumishwa humo milele. 

 

                                                                                                                                                                                     
5 09:28 

6 al-Bukhaariy (6764) na Muslim (1614). 

04. Nini maana ya ´ibaadah? 

 

Mwandishi (Rahimahu Allaah) amesema: 

"Kushirikisha katika ´ibaadah ya Allaah (Ta´ala)." 

Ili tuweze kutambua shirki ni lazima kwetu kwanza kujua shirki ni kitu gani. 

´Ibaadah ni yale maamrisho na makatazo yote yaliyokuja katika Shari´ah. Yale 

yote yaliyoamrishwa na Shari´ah, sawa iwe ni maamrisho ya uwajibu au 

maamrisho ya kupendekeza au imeyakataza, sawa iwe ni makatazo ya 

uharamu au makatazo ya kuchukiza. Maamrisho ikiwa ni ya wajibu basi ni 

lazima kuyatekeleza na ikiwa yamependekezwa imependekezwa 

kuyatekeleza. Kadhalika inapokuja katika makatazo; ikiwa ni makatazo ya 

uharamu ni wajibu kuyaacha na ikiwa ni makatazo ya kuchukiza 

imechukizwa kuyafanya.  

Vilevile unaweza kusema ´ibaadah ni jina lililokusanya kila ambacho Allaah 

anakipenda na kukiridhia, sawa katika maneno au matendo, ya ndani na ya 

nje.  

Kwa hivyo ´ibaadah ni kila amrisho au katazo lililokuja katika Shari´ah. Kwa 

mfano swalah ni ´ibaadah. Zakaah ni ´ibaadah. Swawm ni ´ibaadah. Hajj ni 

´ibaadah. Uwekaji nadhiri ni ´ibaadah. Kuchinja ni ´ibaadah. Du´aa ni 

´ibaadah. Kutegemea ni ´ibaadah. Shauku ni ´ibaadah. Woga ni ´ibaadah. 

Kupigana Jihaad katika njia ya Allaah ni ´ibaadah. Kuamrisha mema na 

kukataza maovu ni ´ibaadah. Kuwafanyia wema majirani ni ´ibaadah. 

Kuwaunga ndugu ni ´ibaadah. Kadhalika makatazo. Muislamu anatakiwa 

kuacha makatazo kwa ajili ya kumuabudu Allaah. Anatakiwa kuacha shirki, 

kuacha kuua watu na kushambulia mali zao na kukiuka heshima zao na 

kupinga haki. Anafanya ´ibaadah kwa kuacha maovu haya ikiwa ni pamja 

vilevile na uzinzi, kunywa pombe, kuwaasi wazazi wawili, kusengenya, 

kueneza uvumi na kufanya ribaa. Yote haya ni ´ibaadah.   

Kwa hiyo ´ibaadah ni maamrisho na makatazo. Inapokuja katika maamrisho 

unayafanya. Na inapokuja katika makatazo unayaacha. Yote mawili kwa ajili 

ya kumuabudu Allaah (´Azza wa Jall). 

05. Aina mbili za maamrisho na makatazo  

 

Maamrisho yamegawanyika aina mbili. 

a) Maamrisho ya uwajibu. 

b) Maamrisho ya kupendekeza.  

Maamrisho ya uwajibu ni kama swalah. Kwa kuwa swalah ni wajibu. 

Maamrisho ya kupendekeza ni kama kutumia Siwaak. Imependekezwa. 

Makatazo yamegawanyika aina mbili: 

a) Makatazo ya uharamu. Kwa mfano makatazo ya uzinzi. 

b) Makatatazo ya kuchukiza. Ni kama mfano wa makatazo ya kuzungumza 

baada ya swalah ya ´Ishaa.  

Ni mamoja katika hayo matendo yawe ya nje, kama mfano wa swalah na 

swawm; au yawe ya ndani, kama mfano wa nia, Ikhlaasw, ukweli na mapenzi. 

Kadhalika makatazo ni mamoja yawe ya nje, kama mfano wa uzinzi; au ya 

ndani, kama mfano wa majivuno, kiburi, kujionyesha, vifundo, chuki na 

hasadi. Yote hayo yamekatazwa na hivyo mtu anatakiwa kuyaacha.  

Kwa hivyo ´ibaadah imekusanya maamrisho na makatazo ya maneno na 

matendo, sawa ya nje na ya ndani ambayo yamethibiti katika Shari´ah. Mtu 

akifanya aina moja wapo miongoni mwa ´ibaadah hizi akamfanyia asiyekuwa 

Allaah anamtubukia katika shirki. 

06. Aina mbali mbali za shirki na kufuru 

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

"Katika hayo ni pamoja vilevile na kuchinja kwa ajili ya asiyekuwa Allaah. 

Kwa mfano mtu anayechinja kwa ajili ya jini au kaburi." 

MAELEZO 

Mwandishi (Rahimahu Allaah) amepiga mfano kwa kusema:  

"... kama mfano wa kuchinja kwa ajili ya asiyekuwa Allaah." 

Kuchinja ni ´ibaadah. Allaah (Ta´ala) amesema: 

 قُلْ إِنَّ صَلَاتِ وَنُسُكِي وَمََْيَايَ وَمََاَتِ للَِّـهِ رَبِّ الْعَالَمِيَن لََ شَريِكَ لَهُ 

"Sema: “Hakika Swalaah yangu na kichinjwa changu na uhai wangu na 
kufa kwangu ni kwa ajili ya Allaah Pekee, Mola wa walimwengu - hana 
mshirika."7 

 بِّكَ وَانَْْرْ فَصَلِّ لِرَ 

"Basi swali kwa ajili ya Mola wako na chinja kwa ajili Yake."8 

Endapo mtu atafanya ´ibaadah akamfanyia asiyekuwa Allaah atahesabika 

amemfanyia ´ibaadah asiyekuwa Allaah. Kwa hiyo anakuwa mshirikina. 

Mwandishi amepigia mfano hilo na kusema kama kuchinjia kwa ajili ya jini. 

Mtu akilichinjia jini au akamchinjia aliyemo ndani ya kaburi amefanya shirki. 

Kadhalika akilichinjia kaburi, nyota au walii anakuwa mshirikina. Mfano 

mwingine ni du´aa. Akimuomba asiyekuwa Allaah, kwa mfano mtu 

akamuomba uokozi asiyekuwa Allaah katika mambo yasiyoweza yeyote 

isipokuwa Allaah, mtu akaomba ponyo kutoka kwa asiyekuwa Allaah, mtu 

akaomba kuyaondosha matatizo kutoka kwa asiyekuwa Allaah, mtu akaomba 

                                                           
7 06:162-163 

8 108:02 

msaada kutoka kwa asiyekuwa Allaah katika mambo yasiyoweza yeyote 

isipokuwa Allaah, mtu akaomba kinga kutoka kwa asiyekuwa Allaah katika 

mambo yasiyoweza yeyote isipokuwa Allaah au mtu akaomba uokozi kutoka 

kwa asiyekuwa Allaah katika mambo yasiyoweza yeyote isipokuwa Allaah. 

Yote haya ni shirki.  

Miongoni mwa ´ibaadah vilevile ni kuwatii viumbe katika kuhalalisha na 

kuharamisha. Kwa mfano mtu akamtii kiongozi, waziri, mwanachuoni, mja, 

baba, mke au bosi katika kuhalalisha haramu au kuharamisha halali. Hii pia 

inakuwa shirki kwa sababu amemfanyia ´ibaadah asiyekuwa Allaah. Kwa 

sababu Allaah (Ta´ala) ndiye mwenye haki ya kuhalalisha na kuharamisha: 

ينِ مَا لََْ يأَْذَن بهِِ اللَّـهُ   أمَْ لََّمُْ شُركََاءُ شَرَعُوا لََّمُ مِّنَ الدِِّ

"Je, wanao washirika waliowaamuru Dini yale ambayo Allaah Hakuyatolea 
kwayo idhini?"9 

Mfano mwingine ni mtu kumfanyia Rukuu´ asiyekuwa Allaah, akamfanyia 

Sujuud asiyekuwa Allaah, akafanya Twawaaf kusipokuwa Ka´bah hali ya 

kuwa ni mwenye kujikurubisha, akaweka nadhiri kwa asiyekuwa Allaah, 

akanyoa kichwa chake kwa ajili ya asiyekuwa Allaah - kama mfano wa 

Suufiyyah ambapo wamkuta mmoja wao amenyoa kichwa chake kumnyolea 

Shaykh wake hali ya kuwa ni mwenye kumuabudu na anamfanyia Rukuu´ na 

Sujuud - akatubu kwa ajili ya asiyekuwa Allaah - kama mfano wa Suufiyyah 

ambao wanatubu kwa ajili ya Mashaykh zao, Shiy´ah ambao wanatubu kwa 

ajili ya viongozi wao au manaswara ambao wanatubu kwa ajili ya wachungaji. 

Tawbah ni ´ibaadah. Amesema (Ta´ala): 

نوُبَ إِلََّ اللَّـهُ   وَمَن يَـغْفِرُ الذُّ

"Na nani anayesamehe madhambi isipokuwa Allaah."10 

                                                           
9 42:21 

10 03:135 

Imaam Ahmad (Rahimahu Allaah) vilevile amepokea kupitia kwa al-Aswad 

bin Sariy´a ambaye ameeleza kuwa Biasiyr alikuja kwa Mtume (Swalla 

Allaahu ´alayhi wa sallam) ambapo akamwambia: "Ee Allaah! Hakika mimi 

natubu Kwako na natubu kwa Muhammad." Mtume (Swalla Allaahu ´alayhi 

wa sallam) akamwambia: 

"Mpe haki Mwenye nayo."11 

Allaah (Ta´ala) ndiye mwenye kusamehe. Allaah (Ta´ala) ndiye mwenye 

kustahiki kufanyiwa Tawbah. Kwa hivyo endapo mtu atatubu kwa asiyekuwa 

Allaah ametumbukia katika shirki kwa sababu amemfanyia ´ibaadah 

asiyekuwa Allaah.  

Kwa hivyo mwandishi (Rahimahu Allaah) anasema kuwa kitenguzi cha 

kwanza ni kufanya shirki katika ´ibaadah ya Allaah. Tumejua kuwa ´ibaadah 

ni jina lililokusanya kila anachokipenda Allaah na kukiridhia katika maneno 

na vitendo, sawa ya ndani na ya nje. Mtu akifanya aina yoyote ile ambayo 

imethibiti katika Shari´ah kuwa imeamrishwa, sawa iwe ni maamrisho ya 

uwajibu au ya kupendekezwa, au iwe imethibiti katika Shari´ah kuwa 

imekatazwa, sawa iwe ni makatazo ya uharamu au ya kupendekezwa, 

akifanya kitu katika hayo kumfanyia asiyekuwa Allaah anatumbukia katika 

shirki. Ambaye anamfanyia maamrisho asiyekuwa Allaah au akaacha 

makatazo kumfanyia asiyekuwa Allaah ametumbukia katika shirki. 

Mwandishi amepiga mfano wa kuchinja. Mifano mingine ni kama du´aa, 

kuomba kinga, kuomba uokozi, kuweka nadhiri, Rukuu´, Sujuud, Twawaaf, 

kutegemea, khofu, matarajio, kunyoa kichwa na mengineyo katika aina za 

´ibaadah. Mtu akifanya moja katika mambo haya kumfanyia asiyekuwa 

Allaah ametumbukia katika shirki na hilo litampelekea katika hukumu 

zifuatazo: 

a) Hasamehewi. 

b) Mke wake anatengana naye endapo hatutubia papo hapo. 

c) Haingii Makkah. 

                                                           
11 Ahmad (03/435) 

d) Harithi wala harithiwi. 

e) Haoshwi. 

f) Haswaliwi.  

g) Akifa hazikwi pamoja na waislamu kwenye makaburi yao. 

h) Kuhusu Aakhirah ni katika watu wa Motoni na Pepo ni haramu kwake.  

07. Pili: Mwenye kuweka baina yake na Allaah mkati na kati 

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Mwenye kuweka baina yake na baina ya Allaah wakati na kati akawa 

anawaomba, kuwataka uombezi na kuwategemea anakufuru kwa 

maafikiano. 

MAELEZO 

Anayeweka baina yake na Allaah wakati na kati, kwa mfano akamuomba 

maiti au aliyemo ndani ya kaburi kama kusema: "Ee fulani! Niombee kwa 

Allaah." Pamoja na kwamba aina hii inaingia katika ile aina ya kwanza lakini 

hata hivyo ni maalum kuliko hiyo ya kwanza. Shirki ni kumfanyia ´ibaadah 

asiyekuwa Allaah kwa njia ya jumla. Kwa mfano mtu akamuomba asiyekuwa 

Allaah, akachinja kwa ajili ya asiyekuwa Allaah au akamuwekea nadhiri 

asiyekuwa Allaah.  

Kuhusiana na kitenguzi cha pili hichi ni mtu akaweka baina yake yeye na 

Allaah wakati na kati kwa madai ya kwamba wanamfikishia haja zake kwa 

Allaah. Kwa mfano mtu akamwambia aliyemo ndani ya kaburi: "Ee fulani! 

Niombee kwa Allaah", "Ee Mtume wa Allaah! Niombee". Bi maana 

amemfanya Mtume (Swalla Allaahu ´alayhi wa sallam) ndiye mkati na kati 

baina yake yeye na Allaah. Hii ni shirki. Kwa sababu amemuomba asiyekuwa 

Allaah. Mwenye kumuomba asiyekuwa Allaah ameshirikisha. Huyo 

anaguswa na maandiko yenye kusema: 

 فإَِن فَـعَلْتَ فَإِنَّكَ إِذًا مِّنَ الظَّالِمِينَ  ۖ   وَلََ تَدْعُ مِن دُونِ اللَّـهِ مَا لََ ينَفَعُكَ وَلََ يَضُرُّكَ 

“Na wala usiombe badala ya Allaah asiyekunufaisha na wala asiyekudhuru. 
Na ukifanya [hivyo], basi hakika utakuwa miongoni mwa madhalimu.”12  

 فَلَا تَدْعُ مَعَ اللَّـهِ إلَِـَٰهًا آخَرَ فَـتَكُونَ مِنَ الْمُعَذَّبِينَ 

                                                           
12 10:106 

"Basi usiombe [au kuabudu] pamoja na Allaah mungu mwengine ukaja 
kuwa miongoni mwa watakaoadhibiwa."13 

 إِنَّ الشِّرْكَ لَظلُْمٌ عَظِيمٌ 

"Hakika shirki ni dhulma kubwa mno.”14 

اَ حِسَابهُُ عِندَ رَبِّهِ وَ    إِنَّهُ لََ يُـفْلِحُ الْكَافِرُونَ  ۖ   مَن يَدْعُ مَعَ اللَّـهِ إلَِـَٰهًا آخَرَ لََ بُـرْهَانَ لَهُ بهِِ فَإِنََّّ

"Na yeyote yule anayeomba [du’aa au kuabudu] pamoja na Allaah mungu 
mwengine hana ushahidi wa wazi wa hilo; basi hakika hesabu yake iko 
kwa  Mola wake - hakika hawafaulu makafiri."15 

Amemuita kuwa ni kafiri.  

 وَيَـوْمَ الْقِيَامَةِ يَكْفُرُونَ بِشِركِْكُمْ 

"Na Siku ya Qiyaamah watakanusha ushirikina wenu."16 

عُوا مَا اسْتَجَابوُا لَكُمْ وَالَّذِينَ تَدْعُونَ مِن دُونهِِ مَا يََلِْكُونَ مِن قِطْمِير    وَيَـوْمَ الْقِيَامَةِ يَكْفُرُونَ بِشِركِْكُمْ  ۖ   إِن تَدْعُوهُمْ لََ يَسْمَعُوا دُعَاءكَُمْ وَلَوْ سََِ

"Na wale mnaowaomba badala Yake hawamiliki hata kijiwavu cha kokwa 
ya tende. Mkiwaomba hawasikii maombi yenu na hata wakisikia, basi 
[wasingeliweza] kukujibuni. Na Siku ya Qiyaamah watakanusha ushirikina 
wenu."17 

Allaah ameita yale wayafanyayo kuwa ni shirki.  

Kwa hivyo yule mwenye kuweka baina yake na Allaah mkati na kati ambapo 

akawa anamuomba badala ya Allaah, anamuomba uombezi au anamtegemea 

anakufuru kwa maafikiano ya waislamu. Hii ni aina ya shirki.  

                                                           
13 26:213 

14 31:13 

15 23:117 

16 35:14 

17 35:13-14 

Kutegemea maana yake ni mtu akauegemeza moyo wake kwake na 

akamwachia mambo yake ili aweze kufikia mahitajio yake. 

Kitenguzi cha kwanza kimeenea na hichi cha pili ni maalum. Kitenguzi cha 

kwanza ni kushirikisha katika ´ibaadah ya Allaah. Ni mamoja ´ibaadah hiyo 

iwe ni du´aa, kuchinja, nadhiri, kutii katika uhalalishaji au uharamishaji, 

Rukuu´ au Sujuud. Kitenguzi cha pili ni maalum. Nacho ni mtu akaweka 

baina yake yeye na Allaah mkati na kati ambapo akawa anamuomba, kumtaka 

uombezi na kumtegemea ili kufikia mahitajio yake. Mtu akamfanya maiti 

kuwa baina yake yeye na Allaah na kusema: "Ee fulani! Niombee kwa Allaah", 

"Ee fulani! Nifikishie haja yangu kwa Allaah". Hili linamuhusu aliye hai 

vilevile. Kwa mfano akamtegemea kuwa atamuokoa na Moto, amnusuru na 

maadui zake, amfanyie wepesi katika riziki, kupata mtoto au kuingia Peponi, 

Mtu huyu amemtegemea katika mambo ambayo hategemewi yeyote 

isipokuwa Allaah.  

Hivyo basi, yule mwenye kuweka baina yake yeye na Allaah mkati na kati, 

sawa awe hai au maiti, anakuwa mshirikina. Aliye hai anaombwa mambo 

ambayo anayaweza. Kwa mfano unaweza kumuomba aliye hai akutengenezee 

gari yako, akukope pesa au kukulimia shamba. Ama kumuomba aliye hai 

akusamehe dhambi zako, akuokoe na Moto, akukunjulie riziki yako, 

akunusuru dhidi ya adui yako au asikuzuie kuingia Peponi ni mambo ambayo 

hayawezi na hayamiliki. Kwa hiyo ni shirki.  

Mtu akiweka baina yake na Allaah wakati na kati kwa njia ya kwamba akawa 

anawaomba badala ya Allaah, anawataka uombezi au anawategemea na 

akawaachia mambo yake ili aweze kufikia mahitajio yake anakufuru kwa 

maafikiano ya waislamu. Ndio maana mwandishi amesema: 

"Anakufuru kwa maafikiano." 

Dalili ya hili ni dalili zile zile zenye kusema kuwa kufanya shirki katika 

´ibaadah ya Allaah ni kufuru yenye kumtoa mtu katika Uislamu. Dalili 

ambazo ndani yake mna kuharamisha shirki, kumuomba asiyekuwa Allaah 

katika mambo yasiyoweza yeyote isipokuwa Allaah ndio dalili zile zile za 

kitenguzi hichi kinachovunja Uislamu. Amesema (Ta´ala): 

 فإَِن فَـعَلْتَ فَإِنَّكَ إِذًا مِّنَ الظَّالِمِينَ  ۖ   وَلََ تَدْعُ مِن دُونِ اللَّـهِ مَا لََ ينَفَعُكَ وَلََ يَضُرُّكَ 

“Na wala usiombe badala ya Allaah asiyekunufaisha na wala asiyekudhuru. 
Na ukifanya [hivyo], basi hakika utakuwa miongoni mwa madhalimu.”18 

Bi maana usije kuwa katika washirikina. 

 وَأَنَّ الْمَسَاجِدَ للَِّـهِ فَلَا تَدْعُوا مَعَ اللَّـهِ أَحَدًا

"Na kwamba Misikiti ni [kwa ajili] ya Allaah, basi msiombe yeyote pamoja 
na Allaah."19 

اَ أدَْعُو رَبِِّ وَلََ أُشْركُِ بهِِ أَحَدًا  قُلْ إِنََّّ

"Sema: “Hakika mimi namuomba Mola wangu [Pekee] na wala 
simshirikishi na yeyote".”20 

Kwa hivyo yule mwenye kuweka baina yake yeye na Allaah wakati na kati 

akawa ni mwenye kuwaomba, kuwataka uombezi au akawategemea kwa njia 

ya kwamba akawaachia mambo yake ili aweze kufikia mahitajio yake 

amefanya shirki kwa sababu amemfanyia ´ibaadah asiyekuwa Allaah. 

 

                                                           
18 10:106 

19 72:18 

20 72:20 

08. Tatu: Asiyemkufurisha kafiri au akatilia shaka ukafiri 

wake 

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Asiyekuwakufurisha washirikina au akawa na shaka juu ya ukafiri wao au 

akaonelea kuwa madhehebu yao ni sahihi amekufuru. 

MAELEZO 

Kitenguzi cha tatu miongoni mwa mambo yanayotengua Uislamu ni yule 

asiyemkufurisha mshirikina au akatilia shaka ukafiri wao au akaonelea kuwa 

madhehebu yao ni sahihi amekufuru kwa maafikiano.  

Neno "mshirikina" linahusu makafiri wote ikiwa ni pamoja na mayahudi, 

manaswara, wenye kuabudu makaburi, wakomunisti na wakanaMungu. Wote 

hawa ni washirikina. Kinachowakutanisha ni kitu kimoja: kumshirikisha 

Allaah (´Azza wa Jall).  

Mayahudi ni washirikina kwa sababu hawamwamini Muhammad (Swalla 

Allaahu ´alayhi wa sallam), jambo ambalo ni shirki. Manaswara ni washirikina 

kwa kuwa na wao hawamwamini Muhammad (Swalla Allaahu ´alayhi wa 

sallam) na wanamuabudu ´Iysaa (´alayhis-Swalaatu was-Salaam). Waabudu 

makaburi, waabudu moto na wanafiki ni washirikina. Hivyo basi, yule 

asiyekuwakufurisha washirikina ni kafiri.  

Kadhalika mwenye kuwa na shaka juu ya ukafiri wa makafiri. Mwenye kutilia 

shaka kuwa mayahudi, manaswara au wenye kuabudu makaburi ni makafiri 

basi na yeye ni kafiri kutokana na shaka yake hii.  

Vilevile mwenye kuonelea kuwa madhehebu yao ni sahihi. Kwa mfano mtu 

akasema kuwa anaona kuwa mayahudi wako katika dini sahihi na manaswara 

wako katika dini sahihi. Mfano mwingine ni kama mtu aulizwe juu ya 

mayahudi na manaswara ambapo akasema kuwa hawezi kusema lolote juu 

yao. Akajibu kwa kusema kuwa mayahudi, manaswara na waislamu wote 

wako katika dini na ambaye anataka kuamini Uislamu, uyahudi au unaswara 

ana haki ya kufanya hivo. Hii ni shirki. Huyu kwa maafikiano anakuwa kafiri 

kwa sababu ameonelea kuwa madhehebu ya washirikina ni sahihi na vilevile 

hakuwakufurisha. 

Kadhalika pale atapotilia shaka na kusema kuwa hajui kama ni makafiri au sio 

makafiri kwa sababu mayahudi wameteremshiwa Kitabu ambacho ni Tawrat, 

manaswara wameteremshiwa Injiyl na waislamu wameteremshiwa Qur-aan.  

Kwa hivyo mimi sijui kama ni makafiri au sio makafiri. Huyu anakufuru 

akitilia shaka. Ni lazima aazimie ukafiri wa mayahudi, manaswara na 

waabudu makaburi. Dalili ya hili ni maneno Yake (Ta´ala): 

 فَمَن يَكْفُرْ باِلطَّاغُوتِ وَيُـؤْمِن باِللَّـهِ فَـقَدِ اسْتَمْسَكَ باِلْعُرْوَةِ الْوُثْـقَىَٰ 

"Basi atakayemkanusha twaaghuwt [miungu ya uongo] na akamwamini 
Allaah kwa hakika atakuwa ameshikilia imara kishikilio madhubuti."21 

Asiyekuwakufurisha washirikina au akawa na shaka juu ya ukafiri wao au 

akaonelea kuwa madhehebu yao ni sahihi basi hakukufuru Twaaghuut. Imani 

haisihi isipokuwa kwa kupatikana mambo mawili: 

La kwanza: Kukufuru Twaaghuut. 

La pili: Kumuamini Allaah. 

 

  

                                                           
21 02:256 

09. Maana ya "hakuna mungu wa haki isipokuwa Allaah" 

  

Twaaghuut ni kila ambacho mja anakivukia mipaka katika vinavyoabudiwa, 

kufuatwa au kutiiwa. Kila chenye kwenda kinyume na Shari´ah ni Twaaghuut. 

Kimeitwa kuwa ni "Twaaghuut" kutokamana na neno Twughyaan, nayo maana 

yake ni kuvuka mpaka. 

Maana ya kukufuru Twaaghuut ni wewe kujitenga mbali na ´ibaadah 

anayofanyiwa asiyekuwa Allaah, ukaikanusha, kuichukia, kujenga uadui na 

kuwajengea uadui wenye nayo. Kukufuru Twaaghuut ni kujitenga na kila 

chenye kuabudiwa badala ya Allaah, kukanusha kila ´ibaadah anayofanyiwa 

asiyekuwa Allaah, kuikanusha, kuichukia, kuwachukia wenye nayo na 

kuwajengea uadui. Hii ndio maana ya kukufuru Twaaghuut. Ni wewe 

kujiweka mbali na shirki aina zote na kila dini isiyokuwa ya Kiislamu, 

uikemee, uikanushe, uichukie, uinjengee uadui na uwanjee uadui wenye 

nayo. Hili ndio jambo la kwanza. 

Jambo la pili ni kumuamini Allaah. Utapofanya mambo mawili haya basi 

wewe ni mpwekeshaji. Bi maana ukakufuru Twaaghuut na kumuamini Allaah. 

Hii ndio maana ya "hakuna mungu wa haki isipokuwa Allaah". Maana yake ni 

kwamba hakuna muabudiwa wa haki isipokuwa Allaah. Hii ndio kalima ya 

Tawhiyd. Hili ndio neno la Tawhiyd linalomkinga mwenye nalo na shirki. 

Ndio neno ambalo kwa ajili yalo Allaah amewatuma Mitume, akawagawanya 

watu baina ya waangamivu na wenye furaha, kukasimama Jihaad, 

kukasimama Qiyaamah na kwa ajili yake kukaumbwa Pepo na Moto.  

"Hakuna mungu wa haki isipokuwa Allaah" maana yake ni kwamba hakuna 

muabudiwa wa haki isipokuwa Allaah. Neno "hakuna mungu wa haki 

isipokuwa Allaah" ndani yake mna mambo mawili: 

a) Kufuru. 

b) Imani. 

"Hakuna mungu wa haki... " 

huku ni kuikufuru Twaaghuut.  

"... isipokuwa Allaah." 

huku ni kumuamini Allaah. 

"Hakuna mungu wa haki... " huku ni kukanusha aina zote za ´ibaadah 

anazofanyiwa asiyekuwa Allaah na ndio maana ya kukufuru Twaaghuut.  

".... isipokuwa Allaah" unamthibitishia Allaah (´Azza wa Jall) aina zote za 

´ibaadah. Huku ndio kumuamini Allaah. 

10. Asiyewakufurisha washirikina hakukufuru Twaaghuut 

 

Asiyekuwakufurisha washirikina ina maana ya kwamba hakukufuru 

Twaaghuut. Kwa msemo mwingine ni kwamba amekiri shirki. Mwenye kutilia 

shaka juu ya ukafiri wa mayahudi na manaswara au akaonelea kuwa 

madhehebu yao ni sahihi hakukufuru Twaaghuut. Hivyo basi hawi muumini. 

Kwa hiyo dalili juu ya kwamba asiyewakufurisha washirikina au akatilia 

shaka ukafiri wao au akaonelea kuwa madhehebu yao ni sahihi ni kalima ya 

Tawhiyd "hakuna mungu wa haki isipokuwa Allaah" kwa sababu hakukufuru 

Twaaghuut. Vilevile Allaah (Ta´ala) amesema: 

 فَمَن يَكْفُرْ باِلطَّاغُوتِ وَيُـؤْمِن باِللَّـهِ فَـقَدِ اسْتَمْسَكَ باِلْعُرْوَةِ الْوُثْـقَىَٰ 

"Basi atakayemkanusha twaaghuwt [miungu ya uongo] na akamwamini 
Allaah kwa hakika atakuwa ameshikilia imara kishikilio madhubuti."22 

Ambaye hawakufurishi washirikina au akatilia shaka ukafiri wao au 

akaonelea kuwa madhehebu yao ni sahihi hakukufuru Twaaghuut na yule 

asiyekufuru Twaaghuut hakumuamini Allaah. Kama ambavyo yule 

asiyewakufurisha washirikina au akawa na shaka juu ya ukafiri wao au 

akaonelea kuwa madhehebu yao ni sahihi hakuhakikisha kalima ya Tawhiyd. 

Kinyume chake ameitengua kalima ya Tawhiyd. Kitendo chake hichi 

kimeitengua kalima ya Tawhiyd ambayo ni "hakuna mungu wa haki 

isipokuwa Allaah". Kwa sababu kalima ya Tawhiyd ndani yake mna kukufuru 

Twaaghuut na kumuamini Allaah.  

Kama tulivyotangulia kusema ya kwamba Tawhiyd na imani havipatikani 

isipokuwa kwa mambo mawili; kukufuru Twaaghuut na kumuamini Allaah. 

Kwa ajili hiyo ndio maana kalima ya Tawhiyd ambayo ni "hakuna mungu wa 

haki isipokuwa Allaah" ndani yake mna ukanushaji na uthibitishaji.  

                                                           
22 02:256 

11. Haitoshelezi kwa mtu kumuabudu Allaah peke yake 

 

Lau mtu atasema kuwa Allaah ndiye muabudiwa na kwamba yeye 

anampwekesha na kumuabudu Allaah haina maana ya kwamba anakuwa 

muumini papo hapo. Hii sio Tawhiyd. Haitoshelezi kumuabudu Allaah peke 

yake. Bali ni lazima ukanushe ´ibaadah anayofanyiwa kila asiyekuwa Allaah. 

Kwa msemo mwingine ni kwamba ni lazima ulete ukanushaji na uthibitishaji. 

"Hakuna mungu wa haki isipokuwa Allaah" ndani yake mna ukanushaji na 

uthibitishaji. Ni lazima yapatikane mawili haya.  

"Hakuna mungu wa haki isipokuwa Allaah" maana yake ni kwamba hakuna 

muabudiwa wa haki isipokuwa Allaah. Ikiwa mtu atasema kuwa yeye 

anamuabudu Allaah peke yake ina maana ya kwamba anakuwa 

mpwekeshaji? Hapana. Haitoshelezi kule kumuabudu Allaah peke yake. Ni 

lazima kumuabudu Allaah sambamba na hilo ukanushe ´ibaadah 

anazofanyiwa asiyekuwa Allaah. Huku ndio kukufuru Twaaghuut. Hili 

halipatikani isipokuwa kwa ukanushaji na uthibitishaji wa "hakuna mungu 

wa haki isipokuwa Allaah". Kwa hivyo dalili ya kitenguzi hichi cha tatu ni 

Kauli ya Allaah (Ta´ala): 

 فَمَن يَكْفُرْ باِلطَّاغُوتِ وَيُـؤْمِن باِللَّـهِ فَـقَدِ اسْتَمْسَكَ باِلْعُرْوَةِ الْوُثْـقَىَٰ لََ انفِصَامَ لََّاَ

"Basi atakayemkanusha twaaghuwt [miungu ya uongo] na akamwamini 
Allaah kwa hakika atakuwa ameshikilia imara kishikilio madhubuti 
kisichovunjika."  

Kalima ya Tawhiyd "hakuna mungu wa haki isipokuwa Allaah" ndani yake 

mna Takhliyah na Tahliyah. Nini maana yake? Takhliyah maana yake ni wewe 

ukanushe ´ibaadah anazofanyiwa asiyekuwa Allaah. Baada ya kukanusha na 

kukaripia ´ibaadah za kila chenye kuabudiwa badala ya Allaah ndipo 

kunakuja sasa Tahliyah na kumthibitishia ´ibaadah Allaah (´Azza wa Jall). 

Kwanza kunaanza na Takhliyah kisha ndio kunakuja Tahliyah. "Hakuna mungu 

wa haki... " hii ndio Takhliyah ikiwa na maana ya kwamba umekanusha 

´ibaadah anazofanyiwa asiyekuwa Allaah. "... isipokuwa Allaah" hii ndio 

Tahliyah ikiwa na maana ya kwamba umemthibitishia ´ibaadah Allaah. 

"Hakuna mungu wa haki... " huku ndio kukufuru Twaaghuut. "... isipokuwa 

Allaah" huku ndio kumuamuni Allaah. 

12. Nne: Mwenye kuamini kuna uongofu au hukumu bora 

zaidi kuliko ya Mtume  

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Mwenye kuamini kuwa kuna uongofu usiokuwa wa Mtume (Swalla 

Allaahu ´alayhi wa sallam) ambao ni mkamilifu zaidi kuliko uongofu wake 

au kuna hukumu ya myingine asiyekuwa yeye ilio bora zaidi kuliko 

hukumu yake. Ni kama mfano wale wenye kufadhilisha hukumu za 

Twawaaghiyt juu ya hukumu yake. Huyo ni kafiri. 

MAELEZO 

Kitenguzi cha nne kinachotengua Uislamu ni kwamba yule mwenye kuamini 

kuwa kuna uongofu mkamilifu zaidi usiokuwa wa Mtume (Swalla Allaahu 

´alayhi wa sallam) au kuna hukumu bora zaidi isiyokuwa hukumu yake 

amekufuru kwa maafikiano. Kwa mfano wale wenye kufadhilisha hukumu za 

Twawaaghiyt juu ya hukumu ya Allaah na Mtume Wake. Mwenye kuitakidi 

kuwa kuna uongofu ulio mkamilifu zaidi kuliko wa Mtume (Swalla Allaahu 

´alayhi wa sallam) au kuna hukumu ilio bora zaidi kuliko hukumu yake basi 

hakushuhudia ya kwamba Muhammad ni Mtume wa Allaah. Hivyo 

kushuhudia kwake ya kwamba Muhammad ni Mtume wa Allaah 

kunabatilika.  

Kwa hiyo yule mwenye kuamini kuwa kuna uongofu bora zaidi kuliko wa  

Mtume (Swalla Allaahu ´alayhi wa sallam) au uko sawa sawa na uongofu wa 

Mtume (Swalla Allaahu ´alayhi wa sallam) au ya kwamba kuna hukumu 

yenye kulingana na hukumu ya Mtume (Swalla Allaahu ´alayhi wa sallam) 

amekufuru.  

Hali kadhalika ikiwa ataamini kuwa uongofu wa Mtume (Swalla Allaahu 

´alayhi wa sallam) au hukumu yake ndio kamilifu zaidi, lakini hata hivyo 

akasema kuwa inajuzu kuwa na uongofu usiokuwa wa Mtume na kwamba 

inajuzu kuhukumiwa na isiyokuwa hukumu yake anakuwa kafiri. Kwa 

sababu atakuwa amehalalisha jambo ambalo kilazima linajulikana uharamu 

wake.  

Haijuzu kuhukumiwa kwa kanuni hata kama utakuwa unaitakidi kuwa 

hukumu na Shari´ah ndio bora zaidi. Katika hali hii utakuwa umehalalisha 

jambo ambalo kilazima linajulikana kidini uharamu wake. Ni kama mfano wa 

mwenye kusema zinaa ni halali lakini hata hivyo mimi sizini au ribaa ni halali 

lakini sintotaamiliana na ribaa, huyu anakufuru. Kwa sababu ribaa ni haramu.  

Kule kuihalalisha ilihali ni jambo ambalo kilazima inajulikana kidini uharamu 

wake ni kufuru.  

Vilevile ikiwa atasema hukumu ya kanuni inajuzu pamoja na kuwa hukumu 

ya Shari´ah ni bora zaidi. Kule kuazimia hukumu ya kanuni ni kufuru na 

kuritadi. Kwa sababu umehalalisha jambo la haramu ambalo inajulikana 

kilazimi katika dini uharamu wake. Kuhukumu kwa kanuni ni haramu kwa 

maafikiano. Ni kama mfano wa zinaa ambayo ni haramu kwa maafikiano. Ni 

kama mfano vilevile wa ribaa ambayo ni haramu kwa maafikiano. 

Kwa hivyo yule mwenye kusema kuwa zinaa ni halali anakufuru. Mwenye 

kusema ribaa ni halali anakufuru. Mwenye kusema inajuzu kuhukumu kwa 

kanuni  anakufuru. Haijalishi kitu hata kama atakuwa anaitakidi kuhukumu 

kwa Shari´ah ndio bora zaidi. Yule anayeamini kuwa kuna uongofu bora zaidi 

kuliko wa Mtume (Swalla Allaahu ´alayhi wa sallam) au wenye kulingana nao 

pamoja na kujuzisha kuchukua uongofu mwingine usiokuwa wake 

anakufuru. Hali kadhalika yule mwenye kuamini ya kwamba inajuzu 

kuhukumu kinyume na hukumu ya Allaah na Mtume Wake - sawa ikiwa 

ataamini kuwa hukumu ya Allaah ndio bora zaidi, iko chini zaidi au 

inalingana nayo - anakuwa kafiri. Si kwa jengine bali ni kwa sababu 

amehalalisha jambo ambalo inajulikana kilazimika katika dini uharamu wake. 

Dalili ni kuwa hakushuhudia ya kwamba Muhammad ni Mtume wa Allaah. 

Asiyeshuhudia ya kuwa Muhammad ni Mtume wa Allaah anakuwa kafiri. 

Kushuhudia ya kwamba Muhammad ni Mtume wa Allaah linahitajia 

kuhukumiwa na Shari´ah na kuitakidi kuwa haijuzu kuhukumiwa na 

isiyokuwa Shari´ah na vilevile kuamini kuwa haijuzu kufuata uongofu 

usiokuwa wa uongofu wake (Swalla Allaahu ´alayhi wa sallam). 

13. Tano: Mwenye kuchukia jambo lolote la dini  

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Mwenye kuchukia kitu katika yale mambo aliyokuja nayo Mtume (Swalla 

Allaahu ´alayhi wa sallam), hata kama atakifanya, anakufuru. 

MAELEZO 

Ambaye anachukia kitu miongoni mwa yale mambo aliyokuja nayo Mtume 

(Swalla Allaahu ´alayhi wa sallam), hata kama atakifanya, anakufuru. Kwa 

mfano Mtume (Swalla Allaahu ´alayhi wa sallam) amekuja na Shari´ah ya 

swalah. Yule mwenye kuchukia swalah amekufuru. Kadhalika amekuja na 

Shari´ah ya zakaah na kuoa wake wengi. Mwenye kupinga hukumu hii ya 

Kishari´ah ambayo inahusu kuoa wake wengi anakufuru.  

Kwa ajili hii inawapaswa wanawake wafahamu kuwa haiwastahikii wao 

kuchukia kuoa wake wengi. Hii ni hukumu ya Allaah na Mtume Wake. Lakini 

hata hivyo ikiwa anachukia jambo hili na halipendi na akawa na chuki ya 

kimaumbile - na si kwamba anaichukia ile hukumu ya Kishari´ah - hilo 

halimdhuru. Au akachukia kwa vile baadhi ya wanaume hawafanyi uadilifu. 

Kwa msemo mwingine ni kwamba akawa ni mwenye kuchukia kuolelewa juu 

yake kwa sababu anachelea mwanaume huyu hatofanya uadilifu haina neno.  

Ama ikiwa anachukia ile hukumu ya Kishari´ah ambayo ni kuoa wake wengi 

huku ni kuritadi. Bi maana ikiwa anachukia chuki ambayo ni ya kubughudhi 

yale aliyokuja nayo Mtume (Swalla Allaahu ´alayhi wa sallam). Dalili ya hili ni 

maneno Yake (Ta´ala): 

لِكَ بأَِ   نّـَهُمْ كَرهُِوا مَا أنَزَلَ اللَّـهُ فأََحْبَطَ أَعْمَالََّمُْ ذََٰ

"Hivyo kwa kuwa wao wameyachukia yale Aliyoyateremsha Allaah, basi 
Akayaporomosha matendo yao."23 

                                                           
23 47:09 

Mwenye kuchukia kitu chochote katika yale aliyoteremsha Allaah au 

yaliyoweka Allaah na Mtume Wake anakuwa kafiri. Akichukia uwekwaji wa 

swalah, zakaah, swawm, hajj au uoaji wa wake wengi - ni mamoja awe 

analichukia au kulibughudhi - anakuwa kafiri. Kwa sababu kitendo hicho 

kinapingana na imani. Kumpenda Allaah na Mtume Wake ni jambo la lazima. 

Asiyempenda Allaah na Mtume Wake ni kafiri. Ukamilifu wa mapenzi ni 

kutanguliza mapenzi ya kumpenda Allaah na Mtume Wake (Swalla Allaahu 

´alayhi wa sallam) juu ya kila kitu. Lakini ule msingi wa mapenzi ni lazima 

uwepo. Asiyempenda Allaah na Mtume Wake ni kafiri.  

Kwa hiyo yule mwenye kuchukia au kubughudhi kitu katika yale aliyokuja 

nayo Mtume (Swalla Allaahu ´alayhi wa sallam) au katika yale yaliyokuja 

kutoka kwa Allaah katika Kitabu Chake au akamchukia Mtume Wake, 

anakuwa ni kafiri mwenye kuritadi. Allaah (´Azza wa Jall) amesema: 

لِكَ بأِنَّـَهُمْ كَرهُِوا مَا أنَزَلَ اللَّـهُ فأََحْبَطَ أَعْمَالََّمُْ   ذََٰ

"Hivyo kwa kuwa wao wameyachukia yale Aliyoyateremsha Allaah, basi 
Akayaporomosha matendo yao."24 

Jengine ni kwa kuwa chuki hii inapingana na imani na mapenzi ya kumpenda 

Allaah na Mtume Wake, jambo ambalo ndio msingi wa imani. Hivyo basi 

asiyempenda Allaah na Mtume Wake ni kafiri. Mwenye kubughudhi au 

kuchukia kitu katika yale aliyokuja nayo Mtume (Swalla Allaahu ´alayhi wa 

sallam) linapelekea kutompenda Allaah na Mtume Wake. Huu ni ukafiri na 

kuritadi. 

                                                           
24 47:09 

14. Sita: Anayefanyia mzaha dini  

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Mwenye kufanyia mzaha kitu katika dini ya Mtume (Swalla Allaahu ´alayhi 

wa sallam) au thawabu na adhabu ya Allaah amekufuru. Dalili ni maneno 

Yake (Ta´ala): 

 قُلْ أبَاِللَّـهِ وَآياَتهِِ وَرَسُولِهِ كُنتُمْ تَسْتـَهْزئُِونَ لََ تَـعْتَذِرُوا قَدْ كَفَرْتُُ بَـعْدَ إِيَاَنِكُمْ 

"Sema:  "Je, mlikuwa mnamfanyia istihizai Allaah na Aayaat Zake na 
Mtume Wake? Msitoe udhuru. Mmekwishakufuru baada ya kuamini 
kwenu"."25 

MAELEZO 

Yule ambaye anafanyia mzaha kitu miongoni mwa yale mambo aliyokuja 

nayo Mtume (Swalla Allaahu ´alayhi wa sallam) au anayefanyia shere kitu 

katika dini ya Mtume (Swalla Allaahu ´alayhi wa sallam), thawabu au adhabu 

yake amekufuru. Akifanyia mzaha swalah amekufuru. Akifanyia mzaha 

zakaah amekufuru. Akifanyia mzaha swawm amekufuru. Akiwafanyia mzaha 

waswalaji, kama kufanyia maskhara swalah ambayo wanaiswali waislamu, 

amekufuru. Kadhalika akifanyia mzaha ndevu kwa sababu ya kuchukia yale 

maamrisho yaliyoletwa na Uislamu juu ya kufuga ndevu anakufuru. Kwa 

sababu ni jambo limewekwa na Allaah kupitia Mtume Wake (Swalla Allaahu 

´alayhi wa sallam). Ama ikiwa anamfanyia mzaha mtu kwa dhati yake 

hakufuru.  

Hali kadhalika akifanyia mzaha Pepo na Moto na kwamba Pepo ni thawabu 

kwa waumini na Moto ni adhabu kwa makafiri na akasema mambo gani tena 

haya ya Pepo au Moto anakuru.  

Vilevile inahusiana na yule mwenye kufanyia mzaha thawabu za matendo 

mema, kwa mfano mtu mwenye kusikia au kusoma Hadiyth iliyosimuliwa na 

                                                           
25 09:65-66 

Abu Hurayrah (Radhiya Allaahu ´anh) ambaye ameeleza kuwa Mtume wa 

Allaah (Swalla Allaahu ´alayhi wa sallam) amesema: 

 "Mwenye kusema "Subhaan Allaahi wa bi hamdih" kwa siku mara mia 

moja anafutiwa maasi yake hata kama itakuwa ni mfano wa povu la 

bahari."26 

Mtu akazifanyia thawabu hizi mzaha na maskhara - na si kwa sababu haonelei 

kuwa ni Swahiyh - anakufuru. Akifanyia mzaha kitu katika dini ya Mtume 

(Swalla Allaahu ´alayhi wa sallam), akafanyia mzaha thawabu ambazo Allaah 

amewaandalia wenye kutii au akafanyia mzaha thawabu ambazo Allaah 

ameziandaa kwa ajili ya matendo mema au kwa adhabu ambayo Allaah 

amewaandalia watenda maasi au amemuandalia kafiri, anakufuru. Dalili ni 

maneno Yake (Ta´ala): 

 لََ تَـعْتَذِرُوا قَدْ كَفَرْتُُ بَـعْدَ إِيَاَنِكُمْ  هِ كُنتُمْ تَسْتـَهْزئُِونَ قُلْ أبَاِللَّـهِ وَآياَتهِِ وَرَسُولِ 

"Sema:  "Je, mlikuwa mnamfanyia istihizai Allaah na Aayaat Zake na 
Mtume Wake? Msitoe udhuru. Mmekwishakufuru baada ya kuamini 
kwenu"."  

Amewathibitishia ukafiri baada ya kuamini kwao.  

Aayah hii imewateremkia kundi fulani la Mujaahiduun katika vita vya Tabuk 

ambao walimfanyia mzaha Mtume (Swalla Allaahu ´alayhi wa sallam) na 

Maswahabah zake wasomaji. Imepokelewa katika Hadiyth ya kwamba 

waliambizana kuwa hatujaona watu kama wasomaji wetu hawa; wana 

matumbo makubwa, ndimi zenye kusema uongo sana na ni waoga wakati wa 

mapambano. Bi maana hatujaona watu mfano wao kwa kula, kusema uongo 

sana na woga wakati wa kupigana vita na maadui. Wanamaanisha Mtume 

(Swalla Allaahu ´alayhi wa sallam) na Maswahabah zake wasomaji. ´Awf bin 

Maalik akawasikia walipokuwa wanazungumza ambapo akawaambia:  

"Umesema uongo. Wewe ni mnafiki. Nitamweleza Mtume wa Allaah 

(Swalla Allaahu ´alayhi wa sallam)." 

                                                           
26 al-Bukhaariy (6405) na Muslim (2691) 

Akaja kwa Mtume (Swalla Allaahu ´alayhi wa sallam) kumweleza. Alipofika 

kwake akakuta Wahyi umeshamtangulia. Allaah akateremsha Aayah ifuatayo: 

 لََ تَـعْتَذِرُوا قَدْ كَفَرْتُُ بَـعْدَ إِيَاَنِكُمْ  قُلْ أبَاِللَّـهِ وَآياَتهِِ وَرَسُولِهِ كُنتُمْ تَسْتـَهْزئُِونَ 

"Sema:  "Je, mlikuwa mnamfanyia istihizai Allaah na Aayaat Zake na 
Mtume Wake? Msitoe udhuru. Mmekwishakufuru baada ya kuamini 
kwenu"."  

Akaja mtu yule aliyezungumza maneno haya na kutaka kutoa udhuru kwa 

Mtume (Swalla Allaahu ´alayhi wa sallam) na huku akisema: 

"Ee Mtume wa Allaah! Tulikuwa tunapiga porojo tu na kucheza." 

Bi maana hatufanya hivo kwa kukusudia. Tulizungumza vile kwa sababu tu 

ya kujifanyia usahali na safari. Kama jinsi baadhi yetu wanavyosema ya 

kwamba ni mazungumzo ya kufanya usahali sarafini.  Anasema hivyo na 

huku Mtume (Swalla Allaahu ´alayhi wa sallam) hazidishi mbali na kusoma 

Aayah ifuatayo: 

 لََ تَـعْتَذِرُوا قَدْ كَفَرْتُُ بَـعْدَ إِيَاَنِكُمْ  قُلْ أبَاِللَّـهِ وَآياَتهِِ وَرَسُولِهِ كُنتُمْ تَسْتـَهْزئُِونَ 

"Sema:  "Je, mlikuwa mnamfanyia istihizai Allaah na Aayaat Zake na 
Mtume Wake? Msitoe udhuru. Mmekwishakufuru baada ya kuamini 
kwenu"."  

Mtu huyo alikuwa ameshikilia kamba ya kipando cha Mtume wa Allaah 

(Swalla Allaahu ´alayhi wa sallam). Ni ile kamba inayokuwa imezunguka 

kwenye kiuno cha ngamia na huku miguu yake inaburuta kwenye ardhi na 

mawe yanapiga miguu yake na wakati huo huo huku anazidi kuomba 

udhuru. Lakini pamoja na hivyo Mtume (Swalla Allaahu ´alayhi wa sallam) 

hazidishi mbali na kumsomea Aayah hii: 

 لََ تَـعْتَذِرُوا قَدْ كَفَرْتُُ بَـعْدَ إِيَاَنِكُمْ  قُلْ أبَاِللَّـهِ وَآياَتهِِ وَرَسُولِهِ كُنتُمْ تَسْتـَهْزئُِونَ 

"Sema:  "Je, mlikuwa mnamfanyia istihizai Allaah na Aayaat Zake na 
Mtume Wake? Msitoe udhuru. Mmekwishakufuru baada ya kuamini 
kwenu"." 

Allaah akawathibitishia ukafiri baada ya kuamini kwao pale aliposema: 

 

 قَدْ كَفَرْتُُ بَـعْدَ إِيَاَنِكُمْ  

"Mmekwishakufuru baada ya kuamini kwenu"."27 

Ikiwa watu hawa wamemfanyia mzaha Mtume (Swalla Allaahu ´alayhi wa 

sallam) na Maswahabah (Radhiya Allaahu ´anhum) na kusema kuwa watu 

hawa wanakula sana na kusema uongo sana na ni waoga wakati wa 

mapambano, vipi kwa yule mwenye kufanyia mzaha dini ya Mtume (Swalla 

Allaahu ´alayhi wa sallam) kama mfano wa anayefanyia maskhara swalah, 

zakaah, swawm, Pepo, Moto, kufufuliwa, malipo, njia na mizani? Anayefanyia 

mzaha kitu katika hayo anakufuru. 

                                                           
27 09:65-66. Kisa hiki kimepokelewa na Ibn Jariyr (Rahimahu Allaah) katika Tafsiyr yake (11/543) 

15. Saba: Mwenye kufanya, kujifunza, kufunza au kuridhia 

uchawi  

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Uchawi. Unajumuisha Swarf na ´Atwf. Atakayeufanya au akawa radhi nao 

anakufuru. Dalili ni maneno Yake (Ta´ala): 

نَةٌ فَلَا تَكْفُرْ  اَ نَْْنُ فِتـْ  وَمَا يُـعَلِِّمَانِ مِنْ أَحَد  حَتَََّّٰ يَـقُولََ إِنََّّ

"Na [hao Malaika wawili] hawamfundishi yeyote mpaka wamueleze: 
“Hakika sisi ni mtihani, basi usikufuru [kwa kufanya uchawi].”28 

MAELEZO 

Maana ya uchawi kilugha ni ibara ya kitu kimechojificha na ikakosekana 

sababu yake.  

Maana ya uchawi Kishari´ah ni ibara ya kuzingua na vifundo na madawa. 

Unaathiri kwenye mioyo na miili. Unapiga na kuua. Unafarikanisha baina ya 

mtu na mkewe.  

Uchawi umeitwa uchawi kwa sababu mchawi anaathiri kwa kujificha. 

Mchawi anafanya uzinguzi na vifundo ambavyo vinaathiri kwa kujificha 

kwenye mioyo na miili. Uchawi unaweza kuathiri kwa maradhi, kwa kuua na 

kwa kufarikanisha baina ya wanandoa.  

Mchawi ambaye ana uhusiano na mashaytwaan ni lazima atumbukie katika 

shirki. Ni aina moja wapo ya shirki. Kwa sababu mchawi ambaye ana 

mafungamano na mashaytwaan ni lazima baina yao wawe na kubadilishana 

huduma; ni lazima kuwepo mikataba. Jini anafunga mkataba na mchawi na 

hivyo mtu ambaye ni mchawi anakuwa ni mwenye kukufuru kutokana na 

yale yanayopelekea katika mkataba huu. Mtu huyu hujikurubisha kwake kwa 

kufanya mambo ya ushirikina ambayo anamtaka kufanya. Kwa mfano jini 

                                                           
28 02:102 

linaweza kumuomba amchinjie, auweke msahafu kwenye najisi, aukojolee au 

ajikurubishe kwake kwa kufanya mambo mengine ambayo ni ya shirki. Kwa 

hiyo pale ambapo mchawi huyo atafanya shirki ndipo jini atamhudumikia 

kwa kile anachokitaka; akimuamrisha amkate mtu amkata, amuue mtu 

amuua, amletee maelezo fulani na mengineyo. 

Kwa hiyo uchawi ni shirki. Atakayefanya uchawi, kujifunza nao, kuufunza au 

akawa radhi nao amekufuru. Mwenye kuridhia ni kama mtendaji. Yule 

mwenye kuridhia shirki ni mshirikina. Dalili ni manneo ya Allaah (Ta´ala) 

kuhusu kisa cha Malaika wawili ambao waliteremshwa ardhini na kuwapa 

watu mtihani: 

نَةٌ فَلَا تَكْفُرْ  اَ نَْْنُ فِتـْ  وَمَا يُـعَلِِّمَانِ مِنْ أَحَد  حَتَََّّٰ يَـقُولََ إِنََّّ

"Na [hao Malaika wawili] hawamfundishi yeyote mpaka wamueleze: 
“Hakika sisi ni mtihani, basi usikufuru [kwa kufanya uchawi]".”  

Anapowajia mtu na kuwaomba wamfunze uchawi humnasihi na kumkataza 

kwa makemeo makali na huku wanamwambia: 

نَةٌ فَلَا تَكْفُرْ  اَ نَْْنُ فِتـْ  إِنََّّ

“Hakika sisi ni mtihani, basi usikufuru [kwa kufanya uchawi].”  

Aking´ang´ania ndipo wanamfunza. 

Vilevile maneno ya Allaah (´Azza wa Jall): 

يَاطِيَن كَفَرُوا يُـعَلِِّمُونَ النَّاسَ السِّحْرَ   وَمَا كَفَرَ سُلَيْمَانُ وَلَـَٰكِنَّ الشَّ

"Na Sulaymaan hakukufuru lakini mashaytwaan ndio waliokufuru; 
wanafundisha watu uchawi."29 

Wamekufuru kwa kile kitendo chao cha kuwafunza watu uchawi. Uchawi ni 

kufuru na kuritadi. Yule mwenye kufanya uchawi na kuuridhia ni kafiri.  

Vilevile kunaingia Swarf na ´Atwf. Swarf maana yake ni kumkimbiza mtu mke 

wake au mke na mume wake. Hilo linatendeka kwa njia ya kwamba mtu akija 

kwa mke wake anamuona kwa umbile baya na matokeo yake anamkimbia na 

anakuwa hataki kumjongelea. Au kinyume chake yeye akawa anamchukia 

mume wake kwa njia ya kwamba anapomuona mume wake basi humuona 

kwa umbile baya asiloweza stahamili hata kumwangalia. Hivyo kunatokea 

mtengano baina yao. Hii ndio Swarf. Mchawi amefanya wanakuwa ni wenye 

kukimbiana pamoja na kuwa uhakika wa mambo hakuna kitu kwa wote 

wawili. Kilichopo ni kwamba mchawi amewafanyia uchawi kwa njia ya 

kwamba amemfanya mwanamke amuone mume wake katika umbile baya 

kwa kiasi cha kushindwa hata kumwangalia. Hali kadhalika amfanye mume 

katika umbile baya kwa njia ya kwamba mke wake akimtazama hastahamili 

kumwangalia. Hiyo inakuwa ni sababu ya kupatikana kufarikiana. 

´Atwf ni kinyume cha Swarf. Mchawi anampendekeza mwanamke kwa mume 

kwa njia ya kwamba anamfanyia uchawi mwanaume na anakuwa ni mwenye 

kumili kwa mwanamke. Anampendekeza mbele ya macho yake ijapokuwa 

atakuwa ni mbaya na mwenye umbile baya. Pamoja na hivyo mbele ya macho 

yake hakuna mzuri amuonae kama yeye. Vilevile mchawi akimfanyia uchawi 

mwanamke kwa hali ya kwamba pale anapomtazama mume wake hakuna 

mzuri amuonae kama yeye ijapokuwa atakuwa mbaya na mwenye maumbile 

mabaya. Hii ndio inaitwa ´Atwf. Amempendekeza kwake. Hii ni aina moja 

wapo ya uchawi. 

Miongoni mwa uchawi kunaingia vilevile at-Tiwalah. Ni kitu au dawa 

inayofanywa na mchawi kisha wanampa mume au mke ambacho wanadai 

kuwa inampendekeza mwanamke kwa mumewe na mwanaume kwa mkewe. 

Yule mwenye kufanya au akawa radhi na uchawi anakuwa kafiri kwa dalili ya 

Qur-aan. Amesema (Ta´ala): 

حْرَ وَمَا أنُزلَِ عَلَى الْمَلَكَيْنِ  يَاطِيَن كَفَرُوا يُـعَلِِّمُونَ النَّاسَ السِّ وَمَا يُـعَلِِّمَانِ مِنْ أَحَد  حَتَََّّٰ  ۖ  ببَِابِلَ هَارُوتَ وَمَارُوتَ  وَمَا كَفَرَ سُلَيْمَانُ وَلَـَٰكِنَّ الشَّ
نَةٌ فَلَا تَكْفُرْ  اَ نَْْنُ فِتـْ  يَـقُولََ إِنََّّ

"Na Sulaymaan hakukufuru lakini mashaytwaan ndio waliokufuru; 
wanafundisha watu sihiri na yaliyoteremshwa kwa Malaika wawili [katika 
mji wa] Baabil; Haaruwt na Maaruwt. Na [hao Malaika wawili] 

hawamfundishi yeyote mpaka wamueleze: “Hakika sisi ni mtihani, basi 
usikufuru [kwa kufanya uchawi]".”  

Mwenye kufanya uchawi, akajifunza nao, akaufunza au akawa radhi nao - 

ikiwa ni pamoja vilevile na Swarf na ´Atwf - anakuwa kafiri kwa kuwa 

amemshirikisha Allaah (´Azza wa Jall). Dalili ni Aayah zifuatazo: 

نَةٌ فَلَا تَكْفُرْ  اَ نَْْنُ فِتـْ  وَمَا يُـعَلِِّمَانِ مِنْ أَحَد  حَتَََّّٰ يَـقُولََ إِنََّّ

"Na [hao Malaika wawili] hawamfundishi yeyote mpaka wamueleze: 
“Hakika sisi ni mtihani, basi usikufuru [kwa kufanya uchawi]".”  

هُمَا مَا يُـفَرِِّقُ   ونَ بهِِ بَـيْنَ الْمَرْءِ وَزَوْجِهِ فَـيَتـَعَلَّمُونَ مِنـْ

"Basi wakajifunza kutoka kwa hao [Malaika] wawili yenye kupelekea 
kufarikisha kwayo baina ya mtu na mkewe." 

حْرَ وَمَا أنُزلَِ عَلَى يَاطِيَن كَفَرُوا يُـعَلِِّمُونَ النَّاسَ السِّ وَمَا يُـعَلِِّمَانِ مِنْ أَحَد  حَتَََّّٰ  ۖ  الْمَلَكَيْنِ ببَِابِلَ هَارُوتَ وَمَارُوتَ  وَمَا كَفَرَ سُلَيْمَانُ وَلَـَٰكِنَّ الشَّ
نَةٌ فَلَا تَكْفُرْ  اَ نَْْنُ فِتـْ  يَـقُولََ إِنََّّ

"Na Sulaymaan hakukufuru lakini mashaytwaan ndio waliokufuru; 
wanafundisha watu sihiri na yaliyoteremshwa kwa Malaika wawili [katika 
mji wa] Baabil; Haaruwt na Maaruwt. Na [hao Malaika wawili] 
hawamfundishi yeyote mpaka wamueleze: “Hakika sisi ni mtihani, basi 
usikufuru [kwa kufanya uchawi].”30 

Lakini pamoja na hivyo mchawi hawezi kumdhuru yeyote isipokuwa pale 

ambapo Allaah (´Azza wa Jall) atakadiria dhara hilo kwa mtu huyo. Hapo 

ndipo madhara yatapatikana. Amesema (Ta´ala): 

 وَمَا هُم بِضَارِِّينَ بهِِ مِنْ أَحَد  إِلََّ بإِِذْنِ اللَّـهِ 

"Na wao si wenye kumdhuru yeyote kwayo isipokuwa kwa idhini ya 
Allaah."31 

Hapa kunamaanishwa idhini ya Allaah ya kilimwengu na ya kimakadirio. 
                                                           
30 02:102 

31 02:102 

16. Nane: Kuwasaidia washirikina dhidi ya waislamu 

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Kuwasaidia washirikina [makafiri] dhidi ya waislamu. Dalili ni maneno Yake 

(Ta´ala): 

هُمْ  مُ مِّنكُمْ فإَِنَّهُ مِنـْ  إِنَّ اللَّـهَ لََ يَـهْدِي الْقَوْمَ الظَّالِمِينَ  ۖ   وَمَن يَـتـَوَلََّّ

"Na yeyote katika nyinyi atakayefanya urafiki nao; basi hakika yeye ni 
miongoni mwao. Hakika Allaah Haongoi watu madhalimu."32 

MAELEZO 

Muislamu akawasaidia makafiri dhidi ya waislamu. Kwa mfano kama kuna 

vita baina ya waislamu na makafiri halafu akawasaidia na kuwasapoti 

makafiri hawa katika kuwapiga vita waislamu. Ni mamoja akawasaidia kwa 

mali, silaha au kwa kuwapa maoni. Akiwasaidia makafiri dhidi ya waislamu 

ili waweze kupata njama anakuwa kafiri. Kwa sababu amewafadhilisha 

makafiri juu ya waislamu. Ufadhilishaji huu unalazimisha kuwa anauchukia 

Uislamu, Allaah na Mtume Wake. Yule mwenye kumchukia Allaah (´Azza wa 

Jall), Mtume Wake au kitu katika yale aliyokuja nayo Mtume (Swalla Allaahu 

´alayhi wa sallam) anakuwa kafiri. Amesema (Ta´ala): 

لِكَ بأِنَّـَهُمْ كَرهُِوا مَا أنَزَلَ اللَّـهُ فأََحْبَطَ أَعْمَالََّمُْ   ذََٰ

"Hivyo kwa kuwa wao wameyachukia yale Aliyoyateremsha Allaah, basi 
Akayaporomosha matendo yao."33 

Asiyempenda Allaah na Mtume Wake ni kafiri. 

Msingi wa mapenzi ni lazima upatikane. Lakini kuhusu ukamilifu, kwa 

msemo mwingine kile kitendo cha mtu kutanguliza mapenzi ya kumpenda 

                                                           
32 05:51 

Allaah (´Azza wa Jall) na Mtume Wake (Swalla Allaahu ´alayhi wa sallam) juu 

ya mke, watoto na mali, huu ndio ukamilifu tunaokusudia. Mwenye 

kutanguliza kitu katika mali, mke au kitu kingine juu ya mapenzi ya 

kumpenda Allaah na Mtume Wake anakuwa ni mtenda dhambi aliye na imani 

pungufu. Lakini asipompenda Allaah na Mtume Wake anakuwa kafiri. 

Anayewasaidia makafiri dhidi ya waislamu hampendi Allaah na Mtume 

Wake. Kinyume chake ni mwenye kuwachukia na kuchukia yale 

Aliyoteremsha. Hivyo anaingia katika maneno Yake (Ta´ala): 

لِكَ بأِنَّـَهُمْ كَرهُِوا مَا أنَزَلَ اللَّـهُ فأََحْبَطَ أَعْمَالََّمُْ   ذََٰ

"Hivyo kwa kuwa wao wameyachukia yale Aliyoyateremsha Allaah, basi 
Akayaporomosha matendo yao."34 

Dalili nyingine maalum yenye kuonesha kuwa kuwasaidia makafiri dhidi ya 

waislamu ni ukafiri ni Aayah hii Tukufu katika Suurah al-Maaidah: 

هُمْ ۖ   عْضُهُمْ أَوْليَِاءُ بَـعْض  ب ـَ ۖ   ياَ أيَّـُهَا الَّذِينَ آمَنُوا لََ تَـتَّخِذُوا الْيـَهُودَ وَالنَّصَارَىَٰ أوَْليَِاءَ  مُ مِّنكُمْ فإَِنَّهُ مِنـْ  وَمَن يَـتـَوَلََّّ

"Enyi mlioamini! Msiwafanye Mayahudi na Manaswara kuwa ni marafiki - 
wao kwa wao ni marafiki. Na yeyote katika nyinyi atakayefanya urafiki 
nao; basi hakika yeye ni miongoni mwao. Hakika Allaah Haongoi watu 
madhalimu."35 

Tawallin ni kuwapenda washirikina. Kitendo hichi ni ukafiri na kuritadi. 

Kuwasaidia kwake makafiri dhidi ya wailsamu kunatokamana na mapenzi 

haya. Kwa hiyo yule mwenye kuwasaidia makafiri dhidi ya waislamu ni dalili 

tosha ya kwamba anawapenda makafiri kitendo ambacho ni kuritadi.  

                                                           
34 47:09 

17. Tofauti kati ya Tawallin na Muwaalaah 

 

Kufanya Tawallin na makafiri ni kuritadi. Kuhusu kufanya Muwaalaah na wao, 

kwa msemo mwingine kuwapenda, kutangamana nao na kuwa na urafiki nao 

ni dhambi kubwa. 

Msingi wa Tawallin ni kuwa na mapenzi ndani ya moyo. Mapenzi haya ndio 

yanazalisha  kuwasapoti na kuwasaidia. Kile kitendo chake cha kuwasaidia 

makafiri dhidi ya waislamu, sawa iwe kwa mali, silaha au maoni ni dalili 

tosha ya yeye kuwa na Tawallin kwa makafiri na kwamba anawapenda, jambo 

ambalo ni kuritadi kutokana na dalili ya Qur-aan. Allaah (Ta´ala) amesema: 

 ياَ أيَّـُهَا الَّذِينَ آمَنُوا لََ تَـتَّخِذُوا الْيـَهُودَ وَالنَّصَارَىَٰ أوَْليَِاءَ 

"Enyi mlioamini! Msiwafanye Mayahudi na Manaswara kuwa ni marafiki." 

Bi maana usifanye nao Tawallin. 

 بَـعْضُهُمْ أَوْليَِاءُ بَـعْض   ۖ   ىَٰ أوَْليَِاءَ ياَ أيَّـُهَا الَّذِينَ آمَنُوا لََ تَـتَّخِذُوا الْيـَهُودَ وَالنَّصَارَ 

"Enyi mlioamini! Msiwafanye Mayahudi na Manaswara kuwa ni marafiki - 
wao kwa wao ni marafiki"36 

Makafiri ni wapenzi wao kwa wao. 

مُ  وَمَن يَـتـَوَلََّّ

"Na yeyote katika nyinyi atakayefanya urafiki nao... " 

Bi maana makafiri. 

هُمْ   مِّنكُمْ فإَِنَّهُ مِنـْ

"... katika nyinyi atakayefanya urafiki nao; basi hakika yeye ni miongoni 
mwao."  

Bi maana muislamu ambaye atafanya Tawallin na makafiri basi yeye ni katika 

wao. Ni kafiri kama wao. 

مُ مِّنكُمْ فإَِنَّ  هُمْ وَمَن يَـتـَوَلََّّ  إِنَّ اللَّـهَ لََ يَـهْدِي الْقَوْمَ الظَّالِمِينَ  ۖ   هُ مِنـْ

"Na yeyote katika nyinyi atakayefanya urafiki nao; basi hakika yeye ni 
miongoni mwao. Hakika Allaah Haongoi watu madhalimu."  

Kwa hivyo kuwasapoti na kuwasaidia makafiri dhidi ya waislamu ni kuritadi. 

Kwa sababu huku ni kufanya Tawallin na makafiri. Kufanya Tawallin na 

makafiri ni kuritadi kutoka katika Uislamu kwa dalili ya Qur-aan. 

17. Tisa: Anayeitakidi kuwa kuna yeyote ana haki ya kutoka 

katika Shari´ah ya Muhammad  

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Mwenye kuitakidi kuwa kuna watu wana haki kutoka katika Shari´ah ya 

Muhammad (Swalla Allaahu ´alayhi wa sallam) - kama ambavyo Khidhr 

alivyopata kutoka katika Shari´ah ya Muusa (´alayhis-Salaam) - ni kafiri. 

MAELEZO 

Mwenye kuitakidi kuwa kuna yeyote anaweza kutoka katika Shari´ah ya 

Muhammad (Swalla Allaahu ´alayhi wa sallam), kama jinsi Khidhr alivyopata 

kutoka katika Shari´ah ya Muusa, ni kafiri. Dalili ya hilo ni maneno Yake 

(Ta´ala): 

سْلَامِ دِينًا فَـلَن يُـقْبَلَ مِنْهُ وَهُوَ فِ الْْخِرَةِ مِنَ الْْاَسِريِنَ وَمَن يَـبْتَغِ غَي ـْ  رَ الْإِ

"Na yeyote anayetaka dini isiyokuwa ya Kiislamu basi haitokubaliwa 
kwake; naye Aakhirah atakuwa miongoni mwa waliokhasirika."37 

Anayeitakidi kuwa kuna ambaye anaweza kutoka katika Shari´ah ya 

Muhammad (Swalla Allaahu ´alayhi wa sallam) kama jinsi Khidhr alivyopata 

kutoka katika Shari´ah ya Muusa ni kafiri. Hilo ni kwa sababu Shari´ah ya 

Muhammad (Swalla Allaahu ´alayhi wa sallam) imeenea kwa viumbe wote 

wawili; majini na wanaadamu, waarabu na wasiokuwa waarabu. Jengine ni 

kwamba Shari´ah ya Mtume wetu Muhammad (Swalla Allaahu ´alayhi wa 

sallam) ndio ya mwisho kabisa na yenye kufuta Shari´ah nyinginezo zote. 

Allaah (Ta´ala) amesema: 

 تَـبَارَكَ الَّذِي نَـزَّلَ الْفُرْقاَنَ عَلَىَٰ عَبْدِهِ ليَِكُونَ للِْعَالَمِيَن نَذِيرًا

"Amebarikika Yule Ambaye Ameteremsha Pambanuzi kwa mja Wake ili 
awe muonyaji kwa walimwengu."38 

                                                           
37 03:85 



Tabswiyr-ul-Anaam bi Sharh Nawaaqidh-il-Islaam                                                                                                               

´Abdul-´Aziyz ar-Raajhiy  

 

44 

www.firqatunnajia.com 

 وكََفَىَٰ باِللَّـهِ شَهِيدًا ۖ   وَأرَْسَلْنَاكَ للِنَّاسِ رَسُولًَ 

"Na Tumekutuma kwa watu uwe Mtume na inatosheleza Allaah kuwa ni 
Mwenye kushuhudia yote."39 

يعًا  قُلْ ياَ أيَّـُهَا النَّاسُ إِنِِّ رَسُولُ اللَّـهِ إلِيَْكُمْ جََِ

"Sema: “Hakika mimi ni Mtume wa Allaah kwenu nyinyi nyote"."40  

Amesema (Swalla Allaahu ´alayhi wa sallam): 

"Ninaapa kwa yule ambaye nafsi yangu iko mikononi Mwake, hakuna 

yeyote katika Ummah huu atayesikia kuhusu mimi - sawa we ni myahudi 

au mnaswara - halafu asiniamini isipokuwa ataingia Motoni."41 

"Nimepewa vitano ambavyo hakupewa Mtume yoyote kabla yangu." 

 Moja wapo akataja: 

"Nabii alikuwa anatumwa kwa watu wake maalum na mimi nimetumwa 

kwa watu wote."42 

Mwenye kuitakidi kuwa inajuzu kwa yeyote kutoka katika Shari´ah ya 

Muhammad (Swalla Allaahu ´alayhi wa sallam) na akamuabudu Allaah kwa 

Shari´ah nyingine ni kafiri. Kwa sababu Shari´ah ya Muhammad ni yenye 

kuenea; kwa majini na wanaadamu, waarabu na wasiokuwa waarabu. Jengine 

ni kwa sababu Shari´ah yake imefuta Shari´ah nyinginezo zote. Vilevile ni kwa 

sababu baada ya kutumwa Mtume (Swalla Allaahu ´alayhi wa sallam) 

Shari´ah yake ni yenye kumgusa kila aliyepo [katika ulimwengu huu] mpaka 

siku ya Qiyaamah. Hili ni tofauti na Shari´ah ya Muusa (´alayhis-Salaam). 

Shari´ah yake haikuwa ni yenye kuenea kwa watu wote. Shari´ah yake 

                                                                                                                                                                                     
38 25:01 

39 04:79 

40 07:158 

41 Muslim (153) 

42 al-Bukhaariy (335) na (438) na Muslim (521) 

ilikuwa inawahusu tu wana wa Israa´iyl. Kwa ajili hii ndio maana Khidhr 

alipata kutoka katika Shari´ah ya Muusa (´alayhis-Salaam).  

Jengine ni kwa sababu maoni ambayo ni sahihi ni kwamba Khidhr ni Nabii 

anayeteremshiwa Wahyi. Ndio maana Muusa akaja kujifunza kwake, kama 

jinsi Allaah alivyotuelezea hilo katika Suurah al-Kahf na katika Hadiyth 

Swahiyh iliyopokelewa na al-Bukhaariy43 na Muslim44. 

Kwa hiyo Shari´ah ya Muusa (´alayhis-Salaam) haimlazimu Khidhr na yeye 

sio katika wana wa Israa´iyl. Yeye ni mwenye kutoka katika Shari´ah ya 

Muusa.  

 

                                                           
43 al-Bukhaariy (74), (78) na (2267). 

44 Muslim (2380).  



Tabswiyr-ul-Anaam bi Sharh Nawaaqidh-il-Islaam                                                                                                               

´Abdul-´Aziyz ar-Raajhiy  

 

46 

www.firqatunnajia.com 

18. Sababu ya Khidhr kutofuata Shari´ah ya Muusa 

 

Anayedai kuwa inajuzu kutoka katika Shari´ah ya Muhammad (Swalla 

Allaahu ´alayhi wa sallam) kama ilivyojuzu kwa Khidhr kutoka katika 

Shari´ah ya Muusa (´alayhis-Salaam) ni kafiri. Kwa sababu mbili zifuatazo 

Ya kwanza: Shari´ah ya Muhammad (Swalla Allaahu ´alayhi wa sallam) ni 

kwa walimwengu wote na wakati Shari´ah ya Muusa (´alayhis-Salaam) ni kwa 

watu maalum. Kwa hiyo Shari´ah ya Muusa (´alayhis-Salaam) haimlazimu 

Khidhr. Ama sisi Shari´ah ya Muhammad (Swalla Allaahu ´alayhi wa sallam) 

ni yenye kutulazimu. 

Ya pili: Maoni sahihi ni kwamba Khidhr ni Nabii anayeteremshiwa Wahyi. 

Yeye anafuata Shari´ah yake kama ambavyo Muusa pia na yeye anafuata 

Shari´ah yake. 

Mwenye kuamini kuwa ana haki yeye au mwingine ya kutofuata Shari´ah ya 

Muhammad (Swalla Allaahu ´alayhi wa sallam) na kumuabudu Allaah kwa 

mfumo mwingine isiyokuwa Shari´ah aliyokuja nayo Muhammad (Swalla 

Allaahu ´alayhi wa sallam) ni kafiri kwa maafikiano ya waislamu. Kwa sababu 

Shari´ah ya Mtume (Swalla Allaahu ´alayhi wa sallam) ni yenye kuenea kwa 

viumbe viwili; majini na watu. Jengine ni kwa sababu hakushuhudia ya 

kwamba Muhammad ni Mtume wa Allaah. 

Yule mwenye kusema kuwa Shari´ah ya Muhammad au utume Wake ni kwa 

watu maalum peke yao au akasema kuwa kuna Mtume mwingine baada yake 

basi atakuwa hakushuhudia ya kwamba Muhammad ni Mtume wa Allaah na 

hivyo anakuwa kafiri. Ndio maana Mtume (Swalla Allaahu ´alayhi wa sallam) 

akasema: 

"Ninaapa kwa yule ambaye nafsi yangu iko mikononi Mwake, hakuna 

yeyote katika Ummah huu atayesikia kuhusu mimi - sawa we ni myahudi 

au mnaswara - halafu asiniamini isipokuwa ataingia Motoni."  

19. Kumi: Kuipuuza dini ya Allaah kwa kutojifunza nayo wala 

kuitendea kazi 

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Kuipuuza dini ya Allaah (Ta´ala), hajifunzi nayo na wala haitendei kazi. Dalili 

ni maneno Yake (Ta´ala): 

هَا رَ بآِياَتِ رَبِّهِ ثَُُّ أَعْرَضَ عَنـْ  إِنَّا مِنَ الْمُجْرمِِيَن مُنتَقِمُونَ  ۖ   وَمَنْ أَظْلَمُ مََّن ذكُِِّ

"Na nani dhalimu zaidi kuliko yule anayekumbushwa Aayaat za Mola 
wake, kisha akakengeuka nazo? Hakika Sisi Tutawalipiza wahalifu."45 

MAELEZO 

Kuipuuza dini ya Allaah kwa njia ya kwamba mtu akawa hajifunzi nayo na 

wala hamuabudu Allaah. Hiki ni kitenguzi miongoni mwa mambo 

yanayotengua Uislamu. Mwenye kukengeuka dini ya Allaah (´Azza wa Jall) 

hajifunzi nayo wala hamuabudu Allaah ni kafiri. Katika hali hii atakuwa ni 

mwenye kumuabudu shaytwaan. Haya ndio yale baadhi ya watu wanaita 

kuwa ni "mpagani". Mtu asiyejifunza dini, hamuabudu Allaah na wala 

haitendei kazi. Huyu ni mwenye kumuabudu shaytwaan kwa sababu yeye 

ndiye ambaye amemuamrisha hilo. Kwa hiyo huyu anakuwa ni mwenye 

kumuabudu shaytwaan. Hakuna yeyote duniani isipokuwa kuna 

anayemuabudu. Muabudu mzimu ana anachokiabudu. Mayahudi wana 

wanachokiabudu. Manaswara wana wanachokiabudu. Muislamu 

wanamuabudu Allaah. Asiyekuwa muislamu anamuabudu shaytwaan. 

Asiyemuabudu Allaah anamuabudu shaytwaan. 

Huyu anayedai kuwa hajifunzi dini na hamuabudu Allaah anamtii shaytwaan 

na ni mja wa shaytwaan. Yeye ndiye ambaye amemuamrisha kufanya hilo na 

hivyo anakuwa ni mja wake. Mwenye kuipa mgongo dini ya Allaah akawa 

hajifunzi dini ya Allaah na wala hamuabudu Allaah kabisa; si kwa kumuomba 

                                                           
45 32:22 

du´aa, swalah, kupenda, maneno, kuamini pamoja na kuamini kuwa Allaah 

ndiye Muumbaji, Mruzukaji, Mwenye kuyaendesha mambo na kwamba Yeye 

ndiye muabudiwa wa haki, hajifunzi dini na wala hamuabudu Allaah ni 

kafiri. Ni kafiri kwa kukengeuka kwake. Kwa hiyo kile kitendo chenyewe cha 

kukengeuka ni ukafiri. Miongoni mwa dalili ya hilo ni maneno ya Allaah 

(Ta´ala): 

هَا رَ بآِياَتِ رَبِّهِ ثَُُّ أَعْرَضَ عَنـْ  إِنَّا مِنَ الْمُجْرمِِيَن مُنتَقِمُونَ  ۖ   وَمَنْ أَظْلَمُ مََّن ذكُِِّ

"Na nani dhalimu zaidi kuliko yule anayekumbushwa Aayaat za Mola 
wake, kisha akakengeuka nazo? Hakika Sisi Tutawalipiza wahalifu."46 

مَتْ يَدَاهُ وَمَنْ أَ  هَا وَنَسِيَ مَا قَدَّ رَ بآِياَتِ رَبِّهِ فأََعْرَضَ عَنـْ  ظْلَمُ مََّن ذكُِِّ

"Na Nani dhalimu zaidi kuliko yule aliyekumbushwa Aayaat za Mola 
wake, akazipuuza na akayasahu yale iliyotanguliza mikono yake."47 

ا أنُذِرُوا  مُعْرِضُونَ  وَالَّذِينَ كَفَرُوا عَمَّ

"Na wale waliokufuru kwa yale wanayoonywa kwayo ni wenye kupuuza."48 

Makafiri wanakengeuka bi maa wanapuuza juu ya na kumuamini Allaah na 

Mtume Wake na kuitendea kazi dini hii. Amesema (Subhaanah): 

رَ بآِياَتِ رَبِّ  هَاوَمَنْ أَظْلَمُ مََّن ذكُِِّ  إِنَّا مِنَ الْمُجْرمِِيَن مُنتَقِمُونَ  ۖ   هِ ثَُُّ أَعْرَضَ عَنـْ

"Na nani dhalimu zaidi kuliko yule anayekumbushwa Aayaat za Mola 
wake, kisha akakengeuka nazo? Hakika Sisi Tutawalipiza wahalifu."  

Kwa hivyo yule mwenye kuipuuza dini ya Allaah kwa njia ya kwamba akawa 

hajifunzi nayo na wala hamuabudu Allaah ni kafiri. Mtu kama huyu baadhi 

ya watu wanamwita kuwa ni mkanaMungu. Lakini uhalisia ni kwamba 

anamuabudu shaytwaan. Hakuna asiyeabudu kitu. Hakuna kiumbe chochote 

                                                           
46 32:22 

47 18:57 

48 46:03 

isipokuwa kuna kinachoabudu. Asiyemuabudu Allaah anamuabudu 

shaytwaan.  

20. Hitimisho  

 

Shaykh-ul-Islaam Muhammad bin ´Abdil-Wahhaab (Rahimahu Allaah) 

amesema: 

Hakuna tofauti katika mambo yote haya yanayotengua Uislamu kati ya 

mwenye kufanya mzaha ya mwenye kukusudia na mwenye kuogopa. 

Isipokuwa tu yule aliyetenzwa nguvu. Yote haya ni katika [mambo] 

makubwa ambayo yanakuwa ni yenye khatari na mara nyingi hutokea. 

Hivyo basi, inatakikana kwa muislamu kutahadhari nayo na ayaogope juu 

ya nafsi yake. Tunajikinga kwa Allaah kwa yanayopelekea katika khasiria 

Zake na adhabu Yake kali. Swalah na salaam zimwendee kiumbe Chake 

bora Muhammad, kizazi chake na Maswahabah zake.  

MAELEZO 

Mwandishi (Rahimahu Allaah) anasema kuwa hakuna tofauti katika mambo 

haya yanayovunja Uislamu kati ya anayefanya mzaha, mwenye kukusudia 

kweli na mwenye kuogopa. Isipokuwa tu mtenzwa nguvu. Vitenguzi hivi 

ndiyo vya khatari sana na vinavyotokea kwa wingi kwa watu. Inampasa mtu 

atahadhari navyo kwa sababu watu wengi hutumbukia ndani yake. Jengine ni 

kwa sababu khatari yake ni kubwa. Tunajilinda kwa Allaah kwa 

yanayopelekea katika khasiria Zake na adhabu Yake kali. 

Mwandishi (Rahimahu Allaah) amesema kuwa hakuna tofauti kati ya 

anayefanya mzaha, mwenye kukusudia kweli na mwenye kuogopa. 

Isipokuwa tu mtenzwa nguvu. Kwa hivyo hapa kuna hali mbali mbali: 

1- Mtu amefanya moja katika vitenguzi vya Uislamu hali ya kuwa anafanya 

mzaha. Kama mtu anayefanyia mzaha swalah au dini kwa njia ya maskhara. 

Huyu anakufuru.  

2- Mwingine amefanya moja katika vitenguzi vya Uislamu hali ya kuwa ni 

mwenye kumaanisha kweli. Kama mfano wa anayefanya mzaha na dini hali 

ya kuwa ni mwenye kumaanisha kweli. Huyu anakufuru. 

3- Mwenye kufanya moja katika vitenguzi vya Uislamu kwa kuchelea juu ya 

nafsi yake, mali yake au mtoto wake. Huyu anakufuru hata kama atakuwa ni 

mwenye kuogopa. Kama mfano wa mwenye kuutukana Uislamu mbele ya 

mtu ili mali yake iweze kubaki na isichukuliwe. Kwa sababu anachelea ikiwa 

hatotukana Uislamu mali yake itachukuliwa. Lau atachelea mali yake, nafsi 

yake au mtoto wake anakufuru.  

4- Mwenye kukirihishwa hali ya kuwa moyo wake umetua kwenye ukafiri 

anakufuru. Kwa mfano mtu ambaye amewekwa upanga shingoni mwake na 

kuambiwa ima ukufuru la sivyo tunakuua. Mtu ambaye yuko katika hali 

kama hii akitamka neno la kufuru na wakati huo huo moyo wake umetua 

katika imani hakufuru. Ama endapo atawekwa upanga shingoni mwake  na 

akatamka neno la kufuru hali ya kuwa ni mwenye kuazimia ukafiri na wakati 

huo huo moyo wake ni wenye kutua katika ukafiri anakufuru.  

Kwa hivyo mwenye kufanya moja katika mambo haya yanayotengua Uislamu 

hali ya kuwa ni mwenye kufanya mzaha, anamaanisha kweli au ni mwenye 

kuogopa anakufuru. Isipokuwa yule mwenye kutenzwa nguvu. Akikufuru 

pamoja na kuwa anachukia hilo na kwa sharti moyo wake uwe umetua juu ya 

imani [hakufuru]. Kwa kufupisha ni kwamba hapa tuna hali tano: 

Ya kwanza: Kuhusu yule mwenye kufanya kufuru au moja katika 

yanayotengua Uislamu ilihali ni mwenye kufanya mzaha anakufuru.  

Ya pili: Kuhusu anayefanya kufuru au moja katika yanayotengua Uislamu 

hali ya kuwa ni mwenye kumaanisha kweli anakufuru.  

Ya tatu: Mwenye kufanya kufuru kwa kuogopa anakufuru.  

Ya nne: Mwenye kufanya kufuru kwa kutenzwa nguvu na wakati huo huo 

moyo wake umetua juu ya ukafiri - kwa maana ya kwamba alipokirihishwa 

ndipo akaazimia ukafiri - anakufuru. 

Ya tano: Mwenye kufanya kufuru kwa kutenzwa nguvu na wakati huo huo 

moyo wake umetua katika imani hakufuru. 

Kwa hiyo hizi ni hali tano. Hali nne ambapo mtu anakufuru na moja 

hakufuru. Dalili yenye kuonesha kuwa anayechelea juu ya nafsi yake, familia 

yake au mali yake ikamfanya yeye kutamka maneno ya kufuru hata na yeye 

pia anakuwa kafiri ni maneno Yake (Ta´ala): 

يَاَنِ   مَن كَفَرَ باِللَّـهِ مِن بَـعْدِ إِيَاَنهِِ إِلََّ مَنْ أُكْرهَِ وَقَـلْبُهُ مُطْمَئِنٌّ باِلْإِ

"Atakayemkufuru Allaah baada ya kuamini kwake [atapata adhabu] 
isipokuwa yule aliyetenzwa nguvu na huku moyo wake umetua juu ya 
iymaan."   

Hapa tunapata kuona kuwa Allaah (Subhaanahu wa Ta´ala) amevua hali moja 

peke yake; naye ni yule mwenye kutenzwa nguvu kwa sharti kwa sharti ya 

kwamba moyo wake uwe umetua katika imani: 

يَاَنِ   إِلََّ مَنْ أُكْرهَِ وَقَـلْبُهُ مُطْمَئِنٌّ باِلْإِ

"... isipokuwa yule aliyetenzwa nguvu na huku moyo wake umetua juu ya 
iymaan."  

Baada ya hapo Allaah (Subhaanah) akasema: 

يَاَنِ وَلَـَٰكِن مَّن شَرحََ بِ  ٌٌ مَن كَفَرَ باِللَّـهِ مِن بَـعْدِ إِيَاَنهِِ إِلََّ مَنْ أُكْرهَِ وَقَـلْبُهُ مُطْمَئِنٌّ باِلْإِ مِّنَ اللَّـهِ وَلََّمُْ عَذَابٌ عَظِيمٌ  الْكُفْرِ صَدْراً فَـعَلَيْهِمْ غَضَ
نْـيَا عَلَى الْْخِرَةِ  لِكَ بأِنَّـَهُمُ اسْتَحَبُّوا الَْْيَاةَ الدُّ  ذََٰ

"Atakayemkufuru Allaah baada ya kuamini kwake [atapata adhabu] 
isipokuwa yule aliyetenzwa nguvu na huku moyo wake umetua juu ya 
iymaan. Lakini aliyekifungulia ukafiri kifua chake, basi hao juu yao ni 
ghadhabu kutoka kwa Allaah na watapata adhabu kuu. Hivyo kwa sababu 
wao wamependelea uhai wa dunia kuliko wa Aakhirah."49 

Mwenye kukufuru kwa sababu ya mali yake, familia yake au mali yake 

amependelea dunia juu ya Aakhirah, ameitanguliza dunia mbele kabla ya 

Aakhirah, ameitanguliza dunia mbele juu ya dini: 

نْـيَا عَلَى الْْخِرَةِ  لِكَ بأِنَّـَهُمُ اسْتَحَبُّوا الَْْيَاةَ الدُّ  ذََٰ

"Hivyo kwa sababu wao wamependelea uhai wa dunia kuliko wa 
Aakhirah." 

Akifanya ukafiri kwa kuchelea familia yake, mali yake au  juu ya nafsi yake 

anakufuru. Hapewi udhuru kwa kuchelea kwake. Allaah (Ta´ala) amesema: 

                                                           
49 16:106-107 

نْـيَا عَلَى الْْخِرَةِ  لِكَ بأِنَّـَهُمُ اسْتَحَبُّوا الَْْيَاةَ الدُّ  ذََٰ

"Hivyo kwa sababu wao wamependelea uhai wa dunia kuliko wa 
Aakhirah." 

Hali kadhalika akifanya ukafiri kwa kufanya mzaha, kwa kukusudia kweli au 

kwa kutenzwa nguvu lakini moyo wake ukawa ni wenye kutua katika ukafiri. 

Hakuna anayevuliwa isipokuwa yule aliyelazimishwa na wakati huo huo 

moyo wake umetua katika imani.  

Makusudio ya "kutenzwa nguvu" haina maana ya vitisho. Maana yake ni mtu 

akakirihishwa na kulazimishwa kwa njia ya kwamba akatiwa upanga juu ya 

shingo yake au akatishwa na mtu ambaye ni muuaji na anajua kuwa kweli 

huyu ni mwenye kutimiza ahadi yake papo hapo endapo sintokufuru. Huyu 

ndiye mtenzwa nguvu tunayekusudia. Ikiwa atatamka au kufanya kitendo 

cha ukafiri na huku moyo wake umetua katika imani haitomdhuru kitu. Ama 

mtu kuogopa peke yake juu ya nafsi yake, familia yake au mali yake 

halimjuzishii kukufuru. 

Tunamuomba Allaah (´Azza wa Jall) usalama na afya na atufishe juu ya 

Uislamu. Tunajilinda kwa Allaah kutokana na kufuru, shirki, unafiki, majanga 

na tabia ovu. Tunamuomba Allaah atuthibitishe katika dini Yake na atukinge 

na mitihani yenye kupotosha, atufishe katika Uislamu hali ya kuwa si wenye 

kugeuza wala kubadilisha. Hakika Yeye ndiye msimamizi na muweza wa 

hilo.  

Swalah na salaam zimwendee mja na Mtume Wake Mtume wetu Muhammad, 

kizazi chake, Maswahabah zake na Taabi´uun. 

